
ᓇᓗᓇᐃᖅᓯᓃᑦ 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (ᐊᕙᑎᓕᕆᔨᒃᑯᑦ ᐅᕝᕙᓘᓐᓃᑦ ᑲᑎᒪᔩᑦ) ᖁᔭᓐᓇᒦᕈᒪᔭᖏᑦ 

ᐃᓚᐅᖃᑕᐅᓚᐅᖅᑐᓗᒃᑖᑦ ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᑎᓪᓗᒋᑦ ᑎᑭᕋᕐᔪᐊᕐᒥᑦ, ᑲᖏᖅᖠᓂᕐᒥᑦ, ᖃᒪᓂᑦᑐᐊᕐᒥᑦ, 

ᓇᐅᔮᓂᑦ, ᐊᒻᒪᓗ ᐊᕐᕕᐊᓂᑦ ᐱᓇᓱᐊᕈᓯᕐᒥᑦ ᓯᑎᐱᕆ 7-14, 2022-ᒥᑦ, ᐊᒻᒪᓗ ᓈᓚᒡᕕᐊᓛᒃᑯᑦ ᑐᓴᖅᓴᐅᑎᓪᓗᒋᑦ 

ᐃᒡᓗᓕᒑᕐᔪᖕᒥᑦ ᐅᒃᑑᐱᕆ 28, 2022-ᒥᑦ ᐃᓚᒋᔭᐅᑉᓗᓂ ᐊᕙᑎᓕᕆᔨᒃᑯᑦ ᖃᐅᔨᓴᐃᓂᖓᑦ ᐊᒡᓃᑯ ᐄᒍ 

ᐅᔭᕋᖕᓂᐊᖅᑐᓕᕆᔨᒃᑯᑦ “ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ” ᐱᓕᕆᐊᖅ ᑐᒃᓯᕋᐅᑎᖓᓐᓂᑦ (ᑐᒃᓯᕋᐅᑎ). ᐱᔭᒃᓴᐅᑎᒋᔭᐅᔪᑦ 

ᑲᑎᒪᑎᑦᑎᓃᑦ ᖃᐅᔨᒪᑎᓐᓂᐊᕐᓗᒋᑦ ᑭᑐᑐᐃᓐᓇᐃᑦ ᑐᒃᓯᕋᐅᑕᐅᔫᑉ ᒥᒃᓵᓄᑦ, ᓱᓇᓂᒃ ᐊᕙᑎᓕᕆᔨᒃᑯᑦ ᐊᒃᑐᖅᓯᓂᕐᒧᑦ 

ᖃᐅᔨᓴᐃᓂᖏᓐᓂᑦ ᖃᓄᐃᑑᓂᖓᑕ ᓂᕆᐅᒋᔭᐅᖕᒪᖔᑕ, ᐊᒻᒪᓗ ᐱᒻᒪᕆᐅᓛᖑᔪᖅ ᑐᓵᓗᒋᑦ ᑭᑐᑐᐃᓐᓇᐃᑦ 

ᐃᓱᒫᓘᑎᖏᑦ, ᐊᐱᖅᖁᑎᖏᑦ, ᐅᕝᕙᓘᓐᓃᑦ ᐅᖃᐅᓯᕆᔭᖏᑦ ᐱᓕᕆᐊᖅ ᑐᒃᓯᕋᐅᑕᐅᔫᑉ ᒥᒃᓵᓄᑦ. ᑲᑎᒪᓃᑦ 

ᐱᐊᓂᑦᑎᐊᖅᓯᒪᓚᐅᖅᑐᑦ ᐃᓚᐅᖃᑕᐅᓚᐅᕐᓂᖏᓐᓄᑦ ᐊᒻᒪᓗ ᐃᑲᔪᖅᑕᐅᓚᐅᕐᓂᖏᓐᓄᑦ ᓄᓇᓕᖕᒥᑦ ᐊᐅᓚᑦᑎᔨᐅᔪᓄᑦ, 

ᓄᓇᓕᖕᒥᐅᑕᓄᑦ, ᐊᒻᒪᓗ ᒐᕙᒪᒃᑯᓐᓄᑦ ᐱᔾᔪᔾᔨᔨᐅᔪᓄᑦ. 

 

ᐊᕙᑎᓕᕆᔨᒃᑯᑦ ᓇᓗᓇᐃᕈᒪᔭᖏᑦ ᐊᒥᓱᐃᑦ ᐃᓐᓇᕆᔭᐅᔪᑦ ᐊᒻᒪᓗ ᓄᓇᓕᖕᒥᐅᑕᐃᑦ ᐃᓚᐅᖃᑕᐅᖏᓐᓇᓚᐅᖅᑐᑦ 

ᑭᑐᑐᐃᓐᓇᐃᑦ ᑲᑎᒪᑎᑦᑎᓂᖏᓐᓂᑦ, ᑐᓂᓯᖃᑦᑕᕐᓂᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᕙᑎᓕᕆᔨᒃᑯᑦ 

ᐱᓕᕆᔨᖏᓐᓄᑦ ᐊᓯᖏᓪᓗ ᑲᑎᒪᔪᓂᑦ ᐃᓚᐅᖃᑕᐅᔪᑦ, ᐃᓚᐅᑉᓗᑎᒃ ᐊᐱᖅᖁᑎᖏᑦ ᐊᒻᒪᓗ ᐅᖃᐅᓯᕆᔭᖏᑦ 

ᐱᓕᕆᐊᕐᒧᑦ ᑐᒃᓯᕋᐅᑕᐅᔫᑉ ᒥᒃᓵᓄᑦ. ᐅᖃᐅᓯᖏᑦ ᓄᓇᓕᖕᒥᐅᑕᐃᑦ ᐊᒃᑐᖅᑕᐅᓯᒪᔪᑦ ᑐᒃᓯᕋᐅᑕᐅᔪᖅ ᐱᓕᕆᐊᕐᒧᑦ 

ᐊᖏᔪᒥᒃ ᐱᒻᒪᕆᐅᓂᖃᖅᑐᑦ ᐱᓕᕆᐊᖏᓐᓂᑦ ᐊᕙᑎᓕᕆᔨᒃᑯᑦ ᐱᓕᕆᐊᖏᓐᓄᑦ ᐊᒻᒪᓗ ᑭᖑᓪᓕᖅᐹᒃᑯᑦ 

ᐃᓱᒪᓕᐊᖏᓐᓄᑦ. 

 

ᑭᖑᓪᓕᖅᐹᖅ, ᐊᕙᑎᓕᕆᔨᒃᑯᑦ ᖁᔭᓐᓇᒦᕈᒪᖕᒥᔭᖏᑦ ᓄᓇᓕᓗᒃᑖᑦ ᑐᙵᓇᓚᐅᕐᒪᑕ ᐊᕙᑎᓕᕆᔨᒃᑯᑦ ᐱᓕᕆᔨᖏᓐᓄᑦ 

ᐊᓯᖏᓪᓗ ᑲᑎᒪᖃᑕᐅᔪᓄᑦ ᓄᓇᓕᖕᒧᙵᐅᓯᒪᓵᓚᐅᖅᑎᓪᓗᒋᑦ. 

 

ᑎᑎᕋᖅᑐᖅ, 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑎᓯᐱᕆ 2022 

1 ᐱᒋᐊᕈᑎᖓ 

1.1 ᐱᓕᕆᐊᖅ ᖃᓄᐃᑦᑑᓂᖓ 

1.1.1 ᑕᐃᒪᐅᔪᑦ ᐱᓕᕆᐊᕐᒧᑦ ᐃᓚᒋᔭᐅᔪᑦ 

ᐊᒡᓃᑯᒃᑯᑦ1 ᑕᓯᕐᔪᐊᕐᒥᑦ ᒎᓗᒥᑦ ᐅᔭᕋᒃᑕᕆᐊᖓᓐᓂᑦ (ᐱᓕᕆᐊᖅ) ᐃᓚᐅᔪᑦ ᓴᓇᔭᐅᕙᓪᓕᐊᓂᖓ ᐊᒻᒪᓗ 

ᐊᐅᓛᖅᑎᑦᑎᓂᖅ ᒎᓗᒥᑦ ᐅᔭᕋᒃᑕᕆᐊᕐᒥᑦ ᑭᕙᓪᓕᕐᒥᑦ, 25 ᑭᓛᒥᑕᓪᓗᐊᓂᒃ ᐅᖓᓯᒃᑎᒋᔪᖅ ᐅᐊᖕᓇᖓᓂᑦ ᑲᖏᖅᖠᓂᐅᑉ 

ᐃᓄᖕᓄᑦ ᓇᖕᒥᓂᕆᔭᐅᔪᖅ ᓄᓇᓂᑦ. ᐱᓕᕆᐊᕐᒥᑦ ᐃᓚᐅᔪᑦ ᐅᖅᓱᐊᓘᓯᕝᕖᑦ ᐊᒻᒪᓗ ᓯᑲᐅᓄᑦ ᐃᓂᐅᔪᖅ ᐃᑎᕕᐊᓂᑦ 

ᑲᖏᖅᖠᓂᕐᒥᑦ, ᐋᒡᓃᑯᒃᑯᑦ ᐊᑉᖁᑎᖓᑦ ᐃᑎᕕᐊᓂᙶᖅᑐᖅ ᓄᓇᓕᐅᑉ ᖃᓂᑕᖓᓂᑦ, ᐅᑭᐅᓗᒃᑖᖅ ᐊᑉᖁᑎ, ᐊᒻᒪᓗ 

ᐅᔭᕋᒃᑕᕆᐊᖅ. ᑕᓪᓕᒪᓂᑦ (5) ᐱᑕᓕᒃᑕᖃᖅᑐᖅ ᓄᓇᐅᑉ ᖄᖓᓂᑦ ᐅᔭᕋᒃᑕᖅᑕᐅᔪᑦ (ᑎᕆᒐᓂᐊᖅ, ᑎᔅᑲᕗᕆ, ᐸᒻᑉ, 

ᐅᐊᔅᒥᐊᒡ, ᐊᒻᒪᓗ F-ᐃᓂᐅᔪᖅ), ᑎᕆᒐᓂᐊᕐᒥᑐᐊᖅ ᓄᓇᐅᑉ ᐃᓗᐊᓂᑦ ᐅᔭᕋᒃᑕᕆᐊᖃᖅᖢᓂ. ᐅᔭᕋᒃᑕᕆᐊᖅ 

ᓄᓇᓕᐊᓛᖃᖅᑐᖅ, ᐃᒪᕐᒧᑦ ᐊᒻᒪᓗ ᐊᒃᑕᑯᓂᒃ ᐊᐅᓚᑦᑎᓂᕐᒧᑦ ᐱᖁᑏᑦ, ᐊᓯᖏᓪᓗ ᐅᔭᕋᒃᑕᕆᐊᓕᕆᓂᕐᒧᑦ ᐱᖁᑏᑦ. 

 

2019-ᒥᑦ, ᑕᓯᕐᔪᐊᕐᒥᑦ ᒎᓗᒧᑦ ᐅᔭᕋᒃᑕᕆᐊᕐᒧᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ ᓈᓴᐅᑎ 006 ᐋᖅᕿᒋᐊᖅᑕᐅᓚᐅᖅᑐᖅ 

ᑯᕕᑎᑦᑎᓂᐊᕐᓗᑎᒃ ᐃᓚᖓᓂᑦ ᑕᕆᐅᓕᒃ ᐃᒪᕐᒥᑦ (ᑕᕆᐅᓕᒃ ᒪᓂᕋᕐᒥᑦ ᐃᒪᕐᒥᑦ ᑯᕕᔪᖅ ᑎᕆᒐᓂᐊᖅ ᓄᓇᐅᑉ ᐃᓗᐊᓂᑦ 

ᐅᔭᕋᒃᑕᕆᐊᕐᒧᑦ) ᐃᑎᕕᐊᓄᑦ ᐊᐅᔭᐅᑎᓪᓗᒍ. ᑕᕆᐅᓕᒃ ᒪᓂᕋᕐᒥᑦ ᐃᒪᖅ ᐱᔭᐅᔪᖅ ᓄᓇᒃᑰᕈᑎᒃᑯᑦ 

ᐃᒪᖃᐅᓯᕝᕕᖕᒧᐊᖅᑕᐅᖃᑦᑕᖅᑐᖅ ᐃᑎᕕᐊᓂᑦ ᐊᒻᒪᓗ ᑯᕕᑎᑕᐅᑉᓗᓂ 800 ᑭᐅᐱᒃ ᒦᑕᐃᑦ ᐅᑉᓗᑕᒫᒃᑯᑦ (m³/ᐅᑉᓗᖅ) 

ᑕᕆᐅᕐᒧᑦ. ᐊᒥᐊᒃᑯᖓᓂᑦ ᐅᑭᐅᑉ ᐃᓗᐊᓂᑦ ᑕᕆᐅᓕᒃ ᐃᒪᖅ ᑐᖅᖁᖅᑕᐅᓯᒪᖃᑦᑕᖅᑐᖅ ᑕᓯᕐᔪᐊᕐᒥᑦ 

ᐃᓂᓕᐅᖅᑕᐅᓯᒪᔪᒧᑦ. 

 

ᑐᑭᓯᐅᒪᔾᔪᑏᑦ ᐱᔾᔪᑎᖃᖅᑐᑦ ᐱᓕᕆᐊᖑᖅᖃᐅᑕᐅᓚᐅᖅᑐᒧᑦ ᐊᒻᒪᓗ ᐋᖅᕿᒋᐊᖅᓯᓂᖅ 1-ᒧᑦ ᐱᓕᕆᐊᕐᒧᑦ 

ᓇᓗᓇᐃᒃᑯᑕᕐᒥᑦ ᐊᕙᑎᓕᕆᔨᒃᑯᑦ ᑭᑐᑐᐃᓐᓇᓄᑦ ᐊᑎᓕᐅᕆᕝᕕᖓᓃᑦᑐᑦ ᐅᕙᓂ www.nirb.ca/project/124106. 

 

2020-ᒥᑦ, ᐊᒡᓃᑯᒃᑯᑦ ᑐᒃᓯᕋᐅᓯᐅᓚᐅᖅᑐᑦ ᐋᖅᕿᒋᐊᕐᓂᐊᕐᓗᒍ ᐱᓕᕆᐊᕐᒧᑦ ᓇᓗᓇᐃᒃᑯᑕᖓ ᐊᓯᐊᙳᕐᓂᐊᕐᓗᒍ 

ᓄᓇᒃᑰᕈᑎᒃᑯᑦ ᐊᒡᔭᖅᑐᖅᑕᐅᓂᖓ ᑕᕆᐅᓕᒃ ᐃᒪᖅ ᓱᑉᓗᓕᒃᑯᖔᓕᕐᓗᒍ ᓴᓂᐊᓃᑦᑐᑦ ᐅᑭᐅᓗᒃᑖᖅ ᐊᑉᖁᑎᐅᑉ ᐊᒻᒪᓗ 

ᐊᖏᒡᓕᒋᐊᕐᓗᒍ ᑕᕆᐅᓕᒃ ᐃᒪᖅ ᑯᕕᑎᑕᐅᔪᖅ 6,000-ᓂᑦ 12,000-ᓄᑦ  m³/ᖃᐅᑕᒫᑦ. ᐃᒪᕐᒧᑦ ᓱᑉᓗᓕᖕᓄᑦ 

ᑐᒃᓯᕋᐅᓯᐅᖅᑕᐅᔪᓂᑦ ᐃᓚᐅᔪᑦ ᐊᓯᐊᒍᖔᖅ ᑯᕕᑎᑦᑎᓂᐊᕐᓗᓂ ᐱᓕᕆᐊᖑᓯᒪᔪᖅ ᐊᒃᑐᖅᑕᖅᐅᓯᒪᔪᖅ ᐃᒪᕐᒥᑦ 

ᐃᓚᔭᐅᓯᒪᔪᒧᑦ 8,000 m³/ᖃᐅᑕᒫᑦ. ᐊᕙᑎᓕᕆᔨᒃᑯᑦ ᑐᓂᓯᓚᐅᖅᑐᑦ ᑐᒡᓕᐅᔪᒥᑦ ᐋᖅᕿᒋᐊᖅᓯᒪᔪᒥᒃ ᑕᓯᕐᔪᐊᕐᒥᑦ 

ᒎᓗᒧᑦ ᐅᔭᕋᒃᑕᕆᐊᕐᒧᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ ᓈᓴᐅᑎ 006-ᒧᑦ, ᒫᑦᓯ 2, 2022-ᒥᑦ. 

 

ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᔪᒪᒍᕕᑦ ᐊᕙᑎᓕᕆᔨᒃᑯᑦ ᖃᐅᔨᓴᐃᓂᖓᑦᑕ ᐃᒪᕐᒧᑦ ᓱᑉᓗᓖᑦ ᑐᒃᓯᕋᐅᑕᐅᔪᑦ ᒥᒃᓵᓄᑦ, ᑕᑯᓗᒍ 

ᐊᕙᑎᓕᕆᔨᒃᑯᑦ ᑭᑐᑐᐃᓐᓇᓄᑦ ᐊᑎᓕᐅᕆᕝᕕᖓᓃᑦᑐᑦ ᐅᕙᓂ www.nirb.ca/project/125515. 

  

 

 
1 ᐊᒡᓃᑯ ᐄᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᓇᐃᓈᓕᖅᑕᐅᓯᒪᔪᖅ ᐊᒡᓃᑯᒃᑯᑦ-ᑐᑦ ᐅᓂᑉᑳᑉ ᐃᓗᐊᓂᑦ 

http://www.nirb.ca/project/124106
http://www.nirb.ca/project/125515


2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 2 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

1.2 ᑎᑎᕋᖅᓯᒪᓂᖓ ᐱᓕᕆᐊᕐᒧᑦ ᑐᒃᓯᕋᐅᑕᐅᔪᖅ 

ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑕᐅᔪᒥᑦ ᐃᓚᐅᔪᑦ ᐋᖅᕿᒋᐊᖅᓯᓃᑦ ᑕᐃᒪᐅᔪᖅ ᑕᓯᕐᔪᐊᕐᒥᑦ ᒎᓗᒥᑦ 

ᐅᔭᕋᒃᑕᕆᐊᕐᒥᑦ. ᖃᓄᐃᑦᑑᓂᖓᑦ ᖃᓄᐃᓕᐅᕐᓂᐅᔪᑦ ᐅᖃᐅᓯᐅᔪᑦ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎᒥᑦ ᐃᓚᐅᔪᑦ 

ᐅᑯᐊ ᐱᓕᕆᐊᖑᓯᒪᔪᑦ, ᐱᓕᕆᐊᑦ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᑦ: 

 

ᐱᖁᑏᑦ ᑕᓯᕐᔪᐊᕐᒥᑦ ᐅᔭᕋᒃᑕᕆᐊᕐᒥᑦ 

▪ ᐃᓚᓯᓂᖅ ᓄᓇᐅᑉ ᐃᓗᐊᓂᑦ ᐅᔭᕋᒃᑕᕐᓂᖅ ᐸᒻᑉᒥᑦ, F ᐃᓂᐅᔪᒥᑦ, ᐊᒻᒪᓗ ᑎᔅᑲᕗᕆᒥᑦ ᐱᑕᓕᖕᓂᑦ, 

ᓈᒻᒪᒋᔭᐅᕌᓂᒃᓯᒪᔪᑦ ᓄᓇᒥᑦ ᐅᒃᑯᐃᖓᔪᒥᑦ ᐅᔭᕋᒃᑕᕐᓂᕐᒧᑦ 

▪ ᐱᕙᓪᓕᐊᔭᐅᓂᖓ ᓄᑖᖅ ᐃᓗᐊᓄᙵᐅᔪᒧᑦ ᐊᑉᖁᑎ ᐊᒻᒪᓗ ᐃᓚᒋᔭᐅᔪᑦ ᐱᖁᑏᑦ, ᐃᓚᐅᑉᓗᑎᒃ ᒪᕐᕉᒃ (2) 

ᐊᑉᖁᑏᑦ ᑎᕆᒐᓂᐊᖅ-ᐊᒪᕈᕐᒥᑦ ᐱᑕᓕᖕᒧᑦ 

▪ ᓴᓇᔭᐅᓂᖓ ᐊᒻᒪᓗ ᐊᐅᓛᖅᑎᑕᐅᓂᖓ ᐊᓄᕆᒧᑦ ᑲᐃᕕᑦᑐᓄᑦ ᐃᓂᐅᔪᖅ 11-ᓂᒃ ᐊᓄᕆᒥᑦ ᑲᐃᕕᑦᑐᓄᑦ, 

ᐃᓚᒋᔭᐅᔪᑦ ᐱᖁᑏᑦ, ᐊᒻᒪᓗ ᑕᐃᑯᙵᐅᔪᖅ ᐊᑉᖁᑎ 

▪ ᐊᑐᖅᑕᐅᔪᖕᓇᖅᑐᖅ ᓴᓇᔭᐅᓂᖓ ᐊᒻᒪᓗ ᐊᐅᓛᖅᑎᑕᐅᓂᖓ ᒥᑦᑕᕐᕕᒃ ᐊᒻᒪᓗ ᐃᓚᒋᔭᐅᔪᑦ ᐱᖁᑏᑦ 

▪ ᐊᑐᖅᑕᐅᓂᖏᑦ ᐃᓚᒋᔭᐅᔪᑦ ᓄᓇᒥᑦ ᐃᓗᑦᑐᖅᓯᒪᔪᑦ ᐊᒻᒪᓗ ᓄᓇᐃᔭᖅᓯᒪᔪᑦ ᐃᓕᐅᖅᖃᐃᕝᕕᐅᓗᑎᒃ 

ᓄᖑᑎᖅᑕᐅᓯᒪᔪᑦ ᐊᒻᒪᓗ ᐊᑉᖁᓯᐅᕐᓗᑎᒃ ᐊᓄᕆᒧᑦ ᑲᐃᕕᑦᑐᖃᕐᕕᖕᒧᑦ, ᑎᕆᒐᓂᐊᖅ-ᐊᒪᕈᕐᒥᑦ 

ᐃᓗᐊᓄᐊᕐᕕᖕᓄᑦ, ᒥᑦᑕᕐᕕᖕᒧᑦ, ᐊᑉᖁᑎ ᑎᔅᑲᕗᕆᒧᑦ ᐊᓯᖏᓐᓄᓪᓗ ᐱᑕᓕᖕᓄᑦ 

▪ ᐅᐃᒍᒋᐊᖅᓯᓂᖅ ᐊᐅᓛᖅᑎᑦᑎᓂᕐᒥᑦ (ᓲᕐᓗ ᐅᔭᕋᒃᑕᕆᐊᑉ ᐊᐅᓛᕐᓂᓗᒃᑖᖓ) 11 ᐅᑭᐅᓄᑦ ᑎᑭᓪᓗᒍ 2043-ᒧᑦ 

▪ ᐱᓕᕆᔩᑦ ᐊᒥᓱᙳᕆᐊᕐᓗᒋᑦ 905-ᓄᑦ 

▪ ᐃᓚᓯᓗᓂ ᐱᖓᓱᓂᒃ (3) ᓯᓂᒃᑕᕐᕕᖕᓂᑦ ᐃᒥᓱᙳᕆᐊᖅᑐᓄᑦ ᐱᓕᕆᔨᓄᑦ 

▪ ᐊᑐᖅᑕᐅᖏᓐᓇᕐᓗᑎᒃ ᑕᐃᒪᐅᔪᑦ ᐱᖁᑏᑦ ᑕᓯᕐᔪᐊᕐᒥᑦ ᐅᔭᕋᒃᑕᕆᐊᕐᒥᑦ ᓈᒻᒪᒋᔭᐅᓚᐅᕐᓂᖓᑐᑦ: 

ᐆᒻᒪᖅᖁᑎᓕᐅᕆᕝᕕᒃ, ᓯᖃᓪᓕᑎᕆᕝᕕᒃ, ᓄᓇᓕᐊᓛᖅ, ᖁᓕᒥᒎᓕᖕᒧᑦ ᑐᙵᕕᒃ, ᐋᖅᕿᒃᓱᐃᕝᕕᒃ, 

ᓄᖅᖃᖓᕝᕖᑦ, ᑕᓯᕐᔪᐊᕐᒥᑦ ᐅᖅᓱᐊᓗᖃᐅᓯᕝᕕᒃ, ᐊᑯᑉᓕᖅᑎᕆᕝᕕᒃ, ᓄᓇᐃᔭᐃᓃᑦ ᐊᒻᒪᓗ ᐃᓕᐅᖅᖃᐃᕝᕖᑦ, 

ᐅᑭᐅᓗᒃᑖᖅ ᐊᑉᖁᑎ, ᐊᑉᖁᑎᒋᔭᐅᒃᑲᓐᓂᑐᖅ, ᑎᔅᑲᕗᕆ ᐃᓚᒋᔭᐅᔪᖅ ᐊᑉᖁᑎ, ᐊᑉᖁᑏᑦ, ᐊᒻᒪᓗ 

ᐅᔭᕋᒃᑕᕆᐊᕐᓗᓂ ᓈᒪᒋᔭᐅᔪᑦ ᐱᑕᓕᖕᓂᑦ 

ᐱᖁᑏᑦ ᐃᑎᕕᐊᓂᑦ 

▪ ᐊᑐᖅᑕᐅᖏᓐᓇᕐᓗᑎᒃ ᑕᐃᒪᐅᔪᑦ ᐱᖁᑏᑦ ᓈᒻᒪᒋᔭᐅᓚᐅᕐᓂᖓᑐᑦ ᐃᓚᐅᑉᓗᑎᒃ: ᓄᖅᖃᖓᕝᕖᑦ, 

ᐅᖅᓱᐊᓗᖃᐅᓯᕝᕕᒃ 

ᐅᔭᕋᒃᑕᖅᑕᐅᔪᓂᒃ ᐊᐅᓚᑦᑎᓂᖅ 

▪ ᐊᑐᖅᑕᐅᓚᐅᐱᓪᓚᒃᑐᓂᒃ ᐅᔭᕋᒃᑕᖅᑕᐅᔪᓂᒃ ᑲᑎᑕᐅᔪᑦ ᖃᓂᑕᖓᓂ ᐸᒻᑉ, F ᐃᓂᐅᔪᖅ, ᑎᕆᒐᓂᐊᖅ-ᐊᒪᕈᖅ, 

ᐊᒻᒪᓗ ᑎᔅᑲᕗᕆ 



 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑎᓯᐱᕆ 2022 

 
ᓇᓗᓇᐃᒃᑯᑕᖅ 1: ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ – ᐅᔭᕋᒃᑕᕆᐊᖅ 



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 2 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

 
ᓇᓗᓇᐃᒃᑯᑕᖅ 2: ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ – ᑎᔅᑲᕗᕆ 



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 1 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

ᐃᒪᕐᒥᒃ ᐊᐅᓚᑦᑎᕝᕕᒃ 

▪ ᐊᑐᖅᑕᐅᖏᓐᓇᕐᓗᓂ ᓈᒻᒪᒋᔭᐅᓚᐅᖅᑐᑦ ᐃᒪᕐᒧᑦ ᓱᑉᓗᓖᑦ, ᐃᒫᓃᑦᑐᖅ ᓱᑉᓗᓕᒃ ᐊᒻᒪᓗ ᓯᐊᒻᒪᒃᑎᑦᑎᔾᔪᑎ 

ᑯᕕᑎᑕᐅᓂᖓᓄᑦ ᑕᕆᐅᓕᒃ ᐃᒪᖅ ᑯᕕᔪᖅ (ᑕᕆᐅᓕᒃ ᒪᓂᕋᕐᒥᑦ ᐃᒪᕐᒥᑦ ᐱᔪᖅ) ᐊᒻᒪᓗ ᓄᓇᐅᑉ ᖄᖓᓂᑦ 

ᐊᒃᑐᖅᑕᐅᓯᒪᔪᖅ ᐃᒪᖅ ᐃᑎᕕᐊᓄᑦ 

▪ ᓴᓇᔭᐅᓂᖏᑦ ᐊᒻᒪᓗ ᐊᐅᓛᖅᑎᑕᐅᓂᖏᑦ ᐃᒪᕐᒧᑦ ᓱᑉᓗᓖᑦ ᑎᔅᑲᕗᕆ ᐱᑕᓕᖕᒥᑦ ᐅᔭᕋᒃᑕᕆᐊᕐᒧᑦ ᑎᔅᑲᕗᕆᒥᑦ 

ᐃᓚᒋᔭᐅᔪᖅ ᐊᑉᖁᑎᒃᑯᑦ ᐊᒻᒪᓗ ᐅᑭᐅᓗᒃᑖᖅ ᐊᑉᖁᑎᒃᑯᑦ ᐱᓕᕆᐊᖑᓂᐊᕐᓗᓂ ᑕᕆᐅᓕᒃ ᐃᒪᖅ 

ᑯᕕᑎᑕᐅᓂᐊᓵᕐᓗᓂ ᐃᑎᕕᐊᓄᑦ ᑕᐃᒪᐅᔪᑦ ᐃᒪᕐᒧᑦ ᓱᑉᓗᓕᒃᑯᑦ 

▪ ᑕᕆᐅᓕᖕᒥᑦ ᑕᓯᕋᔭᒃᑲᓐᓃᑦ F ᐃᓂᐅᔪᒥᑦ, ᑎᕆᒐᓂᐊᖅ-ᐊᒪᕈᕐᒥᑦ, ᐸᒻᑉᒥᑦ ᐊᒻᒪᓗ ᑎᔅᑲᕗᕆᒥᑦ ᑲᑎᑕᐅᓂᐊᕐᓗᓂ 

ᐃᒪᖅ ᓄᓇᐅᑉ ᐃᓗᐊᓂᑦ ᐅᔭᕋᖕᓂᐊᖅᑐᓂᑦ ᐱᔪᖅ 

▪ ᐃᒪᕐᒥᑦ ᐊᐅᓚᑦᑎᓂᕐᒧᑦ ᐱᖁᑏᑦ (ᓲᕐᓗ ᐊᕙᓗᐃᑦ, ᓴᓂᕋᕐᒦᑦᑐᑦ, ᑕᒪᒃᑯᐊᕋᓗᐃᑦ) ᓴᓇᔭᐅᓗᑎᒃ ᐱᔭᕆᐊᖃᕐᓂᖏᑦ 

ᒪᓕᒡᓗᒋᑦ 

▪ ᐊᑐᖅᑕᐅᖏᓐᓇᕐᓗᓂ ᑕᐃᒪᐅᔪᖅ ᐃᒪᑦᑎᐊᕙᒃᑖᕐᕕᐅᖃᑦᑕᖅᑐᑦ ᐊᒻᒪᓗ ᐃᒪᕐᒥᑦ ᐱᖃᑦᑕᕐᓃᑦ, 

ᐃᒥᖅᑕᐅᔪᖕᓇᖅᑐᒥᒃ ᐃᒪᓕᕆᕝᕕᒃ 

▪ ᐊᑐᖅᑕᐅᖏᓐᓇᕐᓗᑎᒃ ᐃᒪᕐᒥᒃ ᐊᐅᓚᑦᑎᓂᕐᒧᑦ ᐱᖁᑏᑦ (ᓲᕐᓗ, ᑕᕆᐅᓕᒃ ᐊᒻᒪᓗ ᐊᒃᑐᖅᑕᐅᓯᒪᔪᖅ ᐃᒪᕐᒥᒃ 

ᑲᑎᑦᑎᕝᕖᑦ ᑕᓯᕋᔭᐃᑦ, ᓱᑉᓗᐃᑦ, ᐊᕙᓗᐃᑦ, ᓴᓂᕋᕐᒦᑦᑐᑦ, ᑯᕕᖅᑕᐃᔾᔪᑏᑦ ᐊᒻᒪᓗ ᓱᑉᓗᓖᑦ, ᐊᒻᒪᓗ ᐃᒪᕐᒥᑦ 

ᓱᑉᓗᐃᑦ), ᐊᒻᒪᓗ ᐊᒃᑐᖅᑕᐅᓯᒪᔪᒥᒃ ᐊᒻᒪᓗ ᑕᕆᐅᓕᖕᒥᑦ ᐃᒪᓕᕆᕝᕖᑦ 

▪ ᐊᖏᒡᓕᒋᐊᕐᓗᒍ ᖁᕐᕕᖕᒥᙶᖅᑐᓕᕆᕝᕕᒃ 

▪ ᐊᑐᖅᑕᐅᖔᕈᖕᓇᖅᑐᖅ ᑐᖅᖁᖅᑕᐅᓂᖓ ᑕᕆᐅᓕᒃ ᐃᒪᖅ ᑯᕕᑎᑕᐅᓂᐊᖅᑐᖅ ᐅᔭᕋᒃᑕᖅᑕᐅᓯᒫᓂᒃᑐᓂᑦ 

 
ᓇᓗᓇᐃᒃᑯᑕᖅ 3: ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᐃᓂᒋᔭᖓ 

 



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 2 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

 

ᓇᓗᓇᐃᒃᑯᑕᖅ 4: ᐊᓯᐊᒍᑦ – ᐅᔭᕋᒃᑕᖅᑕᐅᓯᒫᓂᒃᑐᑦ ᓄᓇᒥᑦ 

ᐃᓗᑦᑐᖅᓯᒪᔪᑦ ᕿᒪᒃᑎᑦᑐᓄᑦ ᑐᖅᖁᖅᓯᓯᒪᕝᕕᖕᒧᑦ 

ᐃᒪᕐᒥᒃ ᐊᐅᓚᑦᑎᓂᖅ 

▪ ᐊᖏᒡᓕᒋᐊᕐᓗᒍ ᑕᐃᒪᐅᔪᖅ ᐊᒃᑕᑰᖅᑕᐅᔪᑦ 

ᐅᔭᖅᖃᓄᑦ ᑐᖅᖁᖅᓯᓯᒪᕝᕖᑦ, ᐃᓚᓯᓗᓂ ᓄᑖᓂᒃ 

ᐊᒃᑕᑰᖅᑕᐅᔪᑦ ᐅᔭᖅᖃᓄᑦ ᑐᖅᖁᖅᓯᓯᒪᕝᕕᖕᓂᑦ, 

ᐊᒻᒪᓗ ᐊᑐᖅᑕᐅᖏᓐᓇᕐᓗᑎᒃ ᑕᐃᒪᐅᔪᑦ 

ᐊᒃᑕᑰᖅᑕᐅᔪᑦ ᐅᔭᖅᖃᓄᑦ ᑐᖅᖁᖅᓯᓯᒪᕝᕖᑦ 

▪ ᐃᓚᓯᓗᓂ ᐊᑐᖅᑕᐅᓚᐅᐱᓪᓚᖕᓂᐊᖅᑐᒥᒃ 

ᑕᕆᐅᓕᒃ ᐊᒃᑕᑰᖅᑕᐅᔪᑦ ᐅᔭᖅᖃᓂᒃ ᑲᑎᑕᐅᔪᓄᑦ 

ᓄᓇᐅᑉ ᐃᓗᐊᓂᑦ ᐊᒃᑕᑰᖅᑕᐅᔪᑦ ᐅᔭᖅᖃᓄᑦ; 

▪ ᐊᑐᖅᑕᐅᖔᕈᖕᓇᖅᑐᑦ ᐊᒃᑕᑰᖅᑕᐅᔪᑦ ᐅᔭᖅᖃᓄᑦ 

ᑐᖅᖁᖅᓯᓯᒪᕝᕕᒃ ᓄᓇᒥᑦ ᐅᒃᑯᐃᖓᔪᓂᑦ 

▪ ᐊᑐᖅᑕᐅᓂᖏᑦ ᐸᓂᖅᑐᑦ ᑲᑎᓯᒪᔪᑦ ᕿᒪᒃᑎᑦᑐᓂᑦ 

ᑐᖅᖁᖅᓯᓯᒪᕝᕕᒃ ᑕᐃᒪᐅᔪᒦᓪᓗᓂ ᓈᒻᒪᒋᔭᐅᔪᖅ 

ᐃᓂᐅᔪᒥᑦ 

▪ ᐊᑐᖅᑕᐅᔪᖕᓇᕐᓂᖓ ᓄᓇᒥᑦ ᐃᓗᑦᑐᖅᓯᒪᔪᒥᑦ 

ᒪᕋᒡᓚᖕᓄᑦ ᕿᒪᒃᑎᑦᑐᑦ ᐃᓕᔭᐅᓂᖏᑦ 

ᓄᖑᑕᐅᓯᒪᔪᑦ ᓄᓇᒥᑦ ᐃᓗᑦᑐᖅᓯᒪᔪᓂᑦ 

▪ ᐊᒃᑕᑯᓄᑦᐃᓂᒃᑲᓐᓂᕐᒥᑦ ᓴᓇᓂᐊᖅᑐᑦ ᑎᔅᑲᕗᕆᒥᑦ 

ᐊᒃᑕᑰᖅᑕᐅᔪᑦ ᐅᔭᖅᖃᐃᑦ ᑐᖅᖁᖅᓯᓯᒪᕝᕕᖕᒥᑦ 

▪ ᓄᓇᓕᖅᑐᐃᓃᑦ ᐅᐊᔅᒥᐊᒡᒥᑦ ᐊᒻᒪᓗ ᑎᔅᑲᕗᕆᒥᑦ 

ᐱᑕᓕᖕᓂᑦ 

▪ ᐃᓚᐅᑎᓪᓗᒋᑦ ᐱᕈᖅᑐᓂᑦ ᓂᕿᓂᑦ 

ᐊᑐᖅᑕᐅᒃᑲᓐᓂᖅᑐᓕᐅᕆᕝᕕᒃ ᐊᒻᒪᓗ ᑐᒡᓕᐊ 

ᐃᑯᐊᓪᓚᒃᑎᑦᑎᕝᕕᖕᒥᑦ 

▪ ᐊᑐᖅᑕᐅᖏᓐᓇᕐᓗᑎᒃ ᐊᒃᑕᑯᐃᑦ, ᓄᓇᓕᖅᑐᐃᓃᑦ, 

ᐊᒻᒪᓗ ᐃᑯᐊᓪᓚᒃᑎᑦᑎᕝᕖᑦ 

ᐅᖅᓱᖅ ᐊᒻᒪᓗ ᐅᓗᕆᐊᓇᖅᑐᑦ 

▪ ᐃᓕᓯᓗᑎᒃ ᐅᖅᓱᐊᓘᓯᕝᕕᖕᓂᑦ ᐊᒻᒪᓗ 

ᐃᓕᐅᖅᖃᐃᕝᕕᖕᓂᑦ ᐸᒻᑉᒥᑦ, F ᐃᓂᐅᔪᒥᑦ, 

ᑎᕆᒐᓂᐊᖅ-ᐊᒪᕈᕐᒥᑦ, ᐊᒻᒪᓗ ᑎᔅᑲᕗᕆᒥᑦ. ᐊᑐᓂ 

ᐃᓂᐅᔪᑦ ᓯᑕᒪᓂᒃ 75,000 ᓖᑕᓂᒃ (L) ᐊᒻᒪᓗ 

ᐊᑕᐅᓯᕐᒥᑦ 50,000 ᓖᑕᓂᒃ ᐱᖃᖅᑐᑦ ᑲᑎᖦᖢᒋᑦ 

350,000 ᓖᑕᐃᑦ ᐊᑐᓂ ᐃᓂᐅᔪᑦ 

▪ ᐃᓚᓯᓗᓂ 6,000,000 ᓖᑕᓂᒃ ᐅᖅᓱᐊᓘᓯᕝᕕᖕᒥᑦ 

ᐊᒻᒪᓗ ᑐᒡᓕᐊᓂᕐ ᑐᖅᖁᖅᓯᓯᒪᕝᕕᖕᒥᑦ ᑕᐃᒪᐅᔪᖅ 

ᐃᓂᐅᔪᒥᑦ 

▪ ᐊᑐᖅᑕᐅᔪᖕᓇᕐᓗᓂ ᐃᓕᓯᓂᖅ ᒪᕐᕉᖕᓂᑦ (2) 

50,000 ᓖᑕᓂᒃ ᑎᖕᒥᓲᕐᒧᑦ ᐅᖅᓱᐊᓘᓯᕝᕕᖕᒥᑦ 

ᖃᓂᑕᖓᓂ ᒥᑦᑕᕐᕕᐅᓂᐊᖅᑑᑉ; 

▪ ᐊᑐᖅᑕᐅᖏᓐᓇᕐᓗᓂ ᓈᒻᒪᒋᔭᐅᔪᖅ 

ᐅᓗᕆᐊᓇᖅᑐᓂᒃ ᐊᒃᑕᑯᓕᒃ 
 

ᓇᓗᓇᐃᒃᑯᑕᖅ 5: ᐊᓯᐊᒍᑦ – ᐅᔭᕋᒃᑕᖅᑕᐅᓯᒫᓂᒃᑐᑦ ᓄᓇᒥᑦ 

ᐃᓗᑦᑐᖅᓯᒪᔪᑦ ᐊᒃᑕᑰᖅᑕᐅᔪᑦ ᐅᔭᖅᖃᓄᑦ ᑐᖅᖁᖅᓯᓯᒪᕝᕕᒃ 



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 3 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

ᑐᑭᓯᐅᒪᔾᔪᑏᑦ ᐱᔭᐅᔪᑦ ᐊᒻᒪᓗ ᐱᔾᔪᑎᖃᖅᑐᑦ “ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ” ᐱᓕᕆᐊᖅ ᑐᒃᓯᕋᐅᑎᒥᑦ ᐱᔭᐅᔪᖕᓇᖅᑐᑦ 

ᐊᕙᑎᓕᕆᔨᒃᑯᑦ ᖃᕆᑕᐅᔭᒃᑯᑦ ᑭᑐᑐᐃᓐᓇᓄᑦ ᐊᑎᓕᐅᕆᕝᕕᖓᓐᓂᑦ ᐅᕙᓂ www.nirb.ca/project/125684. 

1.2.1 ᐱᓕᕆᐊᖑᔪᒃᑯᑦ ᐱᒋᐊᕈᑕᐅᓯᒪᖅᑳᓚᐅᖅᑐᑦ ᐊᒻᒪᓗ ᒫᓐᓇᐅᔪᖅ ᖃᓄᐃᓕᖓᓕᕐᓂᖏᑦ 

ᐅᑉᓗᖅ ᑎᑭᐅᑎᓂᖅ 

ᐄᐳᕆ 1, 2022 ᐊᕙᑎᓕᕆᔨᒃᑯᑦ ᖃᐅᔨᓚᐅᖅᑐᑦ ᓈᒻᒪᒃᑐᒥᒃ ᒪᓕᖕᓂᕐᒥᒃ2 ᓄᓇᕗᒻᒥ ᐸᕐᓇᐃᔨᒃᑯᓐᓂᑦ 

ᐊᒡᓃᑯᒃᑯᑦ “ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ” ᐱᓕᕆᐊᖅ ᑐᒃᓯᕋᐅᑎᖓᓄᑦ (ᑐᒃᓯᕋᐅᑎ). 

ᒪᐃ 4, 2022 ᐊᕙᑎᓕᕆᔨᒃᑯᑦ ᐱᓚᐅᖅᑕᖓᑦ ᐊᒡᓃᑯᒃᑯᑦ ᑐᒃᓯᕋᐅᑎᖓ ᐋᖅᕿᒋᐊᖅᓯᓂᕐᒧᑦ ᑕᓯᕐᔪᐊᕐᒥᑦ 

ᒎᓗᒥᑦ ᐅᔭᕋᒃᑕᕆᐊᕐᒥᑦ. 

ᔫᓂ 22, 2022  ᐅᖃᐅᓯᐅᔪᑦ ᐃᓚᒋᔭᐅᔪᓂᒃ ᐱᐅᖄᖅᑎᓪᓗᒋᑦ, ᐊᕙᑎᓕᕆᔨᒃᑯᑦ ᖃᐅᔨᓚᐅᖅᑐᑦ ᑐᒃᓯᕋᐅᑎ 

ᐊᖏᔪᒥᒃ ᐋᖅᕿᒋᐊᖅᓯᓂᖃᕐᓂᖓᓄᑦ ᓈᒻᒪᒋᔭᐅᓯᒪᔪᖅ ᐱᓕᕆᐊᕐᒧᑦ, ᐊᒻᒪᓗ 

ᐃᓱᒪᒃᓴᖅᓯᐅᕈᑎᖃᒃᑲᓐᓂᕐᓂᖓᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ 006 

ᐱᔭᐅᔭᕆᐊᖃᓚᐅᖅᑐᖅ. 

ᔪᓚᐃ 26, 2022 ᐊᒡᓃᑯᒃᑯᑦ ᑐᓂᓯᓚᐅᖅᑐᑦ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ ᑭᖑᓪᓕᖅᐹᖅ 

ᐊᕙᑎᒥᒃ ᐊᒃᑐᖅᓯᓂᕐᒧᑦ ᑎᑎᖅᖃᖅ. 

ᐋᒋᓯ 5, 2022 ᐊᕙᑎᓕᕆᔨᒃᑯᑦ ᖃᐅᔨᓚᐅᖅᑐᑦ ᑭᖑᓪᓕᖅᐹᖅ ᐊᕙᑎᒥᒃ ᐊᒃᑐᖅᓯᓂᕐᒧᑦ ᑎᑎᖅᖃᖅ 

ᒪᓕᖕᓂᖓᓄᑦ ᐊᒻᒪᓗ ᐱᓕᕆᐊᕐᒥᑦ ᕿᒥᕐᕈᓂᖃᕆᐊᓕᓚᐅᖅᑐᑦ. 

ᓯᑎᐱᕆ 6, 2022 ᐱᔪᒪᓂᖃᖅᑐᑦ ᐃᓚᒋᔭᐅᔪᑦ ᑐᓂᓯᓚᐅᖅᑐᑦ ᑐᑭᓯᐅᒪᔾᔪᑎᓂᒃ ᑐᒃᓯᕋᐅᑎᓄᑦ 

ᐊᕙᑎᓕᕆᔨᒃᑯᓐᓄᑦ. 

ᓯᑎᐱᕆ 9, 2022 ᐊᕙᑎᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᒋᓗᒃᑖᓚᐅᖅᑕᖏᑦ ᑐᑭᓯᐅᒪᔾᔪᑎᓂᒃ ᑐᒃᓯᕋᐅᑏᑦ 

ᓈᒻᒪᒃᑲᓗᐊᕐᓂᖏᓐᓄᑦ. ᐊᕙᑎᓕᕆᔨᒃᑯᑦ ᑐᓂᐅᑎᒋᓚᐅᖅᑕᖏᑦ ᑐᒃᓯᕋᖅᑕᐅᔪᓗᒃᑖᑦ 

ᐱᓕᕆᐊᕐᒧᑦ (ᐊᓯᖏᓐᓄᓪᓗ ᐃᓚᒋᔭᐅᔪᓄᑦ ᐱᔭᕆᐊᖃᕐᓂᖏᓐᓄᑦ). 

ᓯᑎᐱᕆ 6-14, 2022 ᐊᕙᑎᓕᕆᔨᒃᑯᑦ ᓄᓇᓕᖕᒥᑦ ᑕᑯᔭᖅᑐᐃᓯᒪᓂᖏᑦ ᐱᐊᓂᓚᐅᖅᑕᖏᑦ 

ᖃᐅᔨᓴᐃᓂᕆᔭᖓᓐᓄᑦ ᐊᒡᓃᑯᒃᑯᑦ “ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ”-ᒧᑦ ᑐᒃᓯᕋᐅᑎᖓᓂᑦ. 

ᓯᑎᐱᕆ 26, 2022 ᐊᒡᓃᑯᒃᑯᑦ ᑭᐅᓚᐅᖅᑐᑦ ᑐᑭᓯᐅᒪᔾᔪᑎᓂᒃ ᑐᒃᓯᕋᐅᑎᓄᑦ; ᐊᕙᑎᓕᕆᔨᒃᑯᑦ 

ᐱᒋᐊᓚᐅᖅᑕᖓᑦ 30 ᐅᑉᓗᓄᑦ ᐱᓕᕆᐊᕐᒥᑦ ᕿᒥᕐᕈᓂᖓᑦ. 

ᐅᒃᑑᐱᕆ 24, 2022 ᐃᓚᒋᔭᐅᔪᑦ ᑐᓂᓯᓚᐅᖅᑐᑦ ᐱᓕᕆᐊᕐᒥᑦ ᕿᒥᕐᕈᓂᕐᒧᑦ ᐅᖃᐅᓯᕆᔭᖏᓐᓂᒃ 

ᐊᕙᑎᓕᕆᔨᒃᑯᓐᓄᑦ; ᐊᕙᑎᓕᕆᔨᒃᑯᑦ ᑐᓂᐅᑎᒋᓚᐅᖅᑕᖏᑦ ᐱᓕᕆᐊᕐᒧᑦ ᕿᒥᕐᕈᓂᕐᒥᑦ 

ᐅᖃᐅᓯᐅᔪᑦ ᐱᓕᕆᐊᓕᖕᒧᑦ (ᐊᓯᖏᓐᓄᓪᓗ ᐃᓚᒋᔭᐅᔪᓄᑦ ᐱᔭᕆᐊᖃᕐᓂᖏᓐᓄᑦ). 

ᓄᕕᐱᕆ 8, 2022 ᐊᒡᓃᑯᒃᑯᑦ ᑭᐅᓚᐅᖅᑐᑦ ᐱᓕᕆᐊᕐᒥᑦ ᕿᒥᕐᕈᓂᕐᒧᑦ ᐅᖃᐅᓯᐅᔪᓄᑦ. 

ᓄᕕᐱᕆ 8, 2022 ᑎᒃᑯᐊᖅᓯᔪᑦ ᐊᐅᓚᑦᑎᔨᐅᔪᑦ ᐊᑐᓂ ᓄᓇᓕᖕᓂᑦ ᑐᓂᓯᓚᐅᖅᑐᑦ ᐊᕙᑎᓕᕆᔨᒃᑯᓐᓄᑦ 

ᓄᓇᓕᖕᒥᑦ ᑭᒡᒐᖅᑐᐃᔪᓂᒃ ᓄᓇᓕᖕᒥᙶᖅᑐᓂᒃ ᑲᑎᒪᖃᑕᐅᓂᐊᕐᓗᑎᒃ. 

ᓄᕕᐱᕆ 22-25, 

2022 

ᐊᕙᑎᓕᕆᔨᒃᑯᑦ ᑲᒪᔭᖃᓚᐅᖅᑐᑦ ᐱᓕᕆᐊᑉ ᒥᒃᓵᓄᑦ ᑲᑎᒪᑎᑦᑎᓂᕐᒥᒃ, 

ᓄᓇᓕᖕᒥᙶᖅᑐᓂᒃ ᑲᑎᒪᓂᕐᓂᑦ ᐊᒻᒪᓗ ᓯᕗᓂᐊᒍᑦ ᑐᓵᔭᐅᓂᐊᓵᖅᑎᓪᓗᒋᑦ 

ᑲᑎᒪᑎᑦᑎᓂᕐᒥᑦ ᑲᖏᖅᖠᓂᕐᒥᑦ. 

ᑭᖑᓂᐊᒍᑦ ᐱᓕᕆᐊᖑᓂᐊᖅᑐᑦ 

ᑎᓯᐱᕆ 22, 2022 ᐊᕙᑎᓕᕆᔨᒃᑯᑦ ᑐᓂᓯᓂᐊᖅᑐᑦ ᓯᕗᓂᐊᒍᑦ ᑐᓵᔭᐅᓂᐊᓵᖅᑎᓪᓗᒋᑦ ᑲᑎᒪᑎᑦᑎᓂᖅ 

ᐃᓱᒪᓕᐅᕆᓂᕐᒧᑦ ᐅᓂᑉᑳᒥᑦ. 

 

 
2 ᓈᒻᒪᒃᑐᒥᒃ ᒪᓕᖕᓂᖅ ᑭᕙᓪᓕᕐᒥᑦ ᓄᓇᒥᑦ ᐊᑐᕐᓂᕐᒧᑦ ᐸᕐᓇᐅᑎ 

http://www.nirb.ca/project/125684


2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 4 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

2 ᐊᕙᑎᓕᕆᔨᒃᑯᑦ ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᖓᑦ 

2.1 ᐱᔾᔪᑕᐅᔪᖅ 

ᐊᕙᑎᓕᕆᔨᒃᑯᑦ ᑲᒪᔭᖃᓚᐅᖅᑐᑦ ᑐᑭᓯᐅᒪᔾᔪᑎᓕᕆᓂᕐᒥᑦ ᓄᓇᓕᖕᓂᑦ ᑲᖏᖅᖠᓂᖅ, ᖃᒪᓂᑦᑐᐊᖅ, ᐊᕐᕕᐊᑦ, ᓇᐅᔮᑦ 

ᐊᒻᒪᓗ ᑎᑭᕋᕐᔪᐊᕐᒥᑦ ᓯᑎᐱᕆ 7-ᒥᑦ 14-ᒧᑦ, 2022, ᐅᖃᐅᓯᕆᓂᐊᕐᓗᒍ “ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ” ᐱᓕᕆᐊᖅ 

ᑐᒃᓯᕋᐅᑎ. ᑭᓯᐊᓂ, ᓯᓚ ᐱᔾᔪᑎᒋᑉᓗᒍ, ᐊᕙᑎᓕᕆᔨᒃᑯᑦ ᓄᓇᓕᖕᓄᑦ ᓴᓪᓕᖅ ᐊᒻᒪᓗ ᐃᒡᓗᓕᒑᕐᔪᒃ ᐅᕐᓂᖕᓂᖅ 

ᐊᔪᓚᐅᖅᑕᖓᑦ. ᑭᓯᐊᓂ, ᓈᓚᒡᕕᐊᓛᒃᑯᑦ ᐅᖃᓗᓚᐅᖅᑐᑦ ᐃᒡᓗᓕᒑᕐᔪᖕᒥᑦ ᓄᓇᓕᖕᒧᙵᐅᖏᖔᖅᖢᑎᒃ. 

ᐊᕙᑎᓕᕆᔨᒃᑯᑦ ᓈᓚᒡᕕᐊᓛᒃᑯᑦ ᓴᓪᓕᕐᒥᑦ ᐊᔪᓚᐅᖅᑐᑦ ᓯᕗᓂᐊᒍᑦ ᐱᓕᕆᐊᑉ ᒥᒃᓵᓄᑦ ᑲᑎᒪᑎᑦᑎᓂᐅᑉ, ᑭᓯᐊᓂ 

ᓄᓇᓕᖕᒥᑦ ᑭᒡᒐᖅᑐᐃᔪᑦ ᐊᔾᔨᖏᓐᓂᒃ ᑐᑭᓯᐅᒪᔾᔪᑎᓂᒃ ᐱᓚᐅᖅᑐᑦ ᐸᕐᓇᒃᐸᓪᓕᐊᑉᓗᑎᒃ ᑲᑎᒪᑎᑦᑎᓂᕐᓄᑦ. 

ᐊᕙᑎᓕᕆᔨᒃᑯᑦ ᑐᑭᓯᐅᒪᔾᔪᑏᑦ ᒥᒃᓵᓄᑦ ᑲᑎᒪᑎᑦᑎᓂᕐᓄᑦ ᐅᑯᓂᙵᑦ ᐱᔭᒃᓴᐅᑎᖃᓚᐅᖅᑐᑦ: 

▪ ᑐᓂᓯᓗᑎᒃ ᐊᕙᑎᓕᕆᔨᒃᑯᑦ ᐊᕙᑎᒥᒃ ᐊᒃᑐᖅᓯᓂᕐᒧᑦ ᖃᐅᔨᓴᐃᓂᖓᓐᓂᒃ; 

▪ ᑐᑭᓯᐅᒪᔾᔪᑎᓂᒃ ᑐᓂᓗᒋᑦ “ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ” ᐱᓕᕆᐊᖅ ᑐᒃᓯᕋᐅᑎᐅᑉ ᒥᒃᓵᓄᑦ ᐊᒻᒪᓗ ᖃᓄᖅ 

ᓄᓇᓖᑦ ᐊᒻᒪᓗ ᑭᑐᑐᐃᓐᓇᐃᑦ ᐃᓚᐅᖃᑕᐅᔪᖕᓇᕐᒪᖔᑕ; 

▪ ᓄᓇᓕᖕᒥᐅᑕᐃᑦ ᐊᐱᖅᖁᑎᒃᓴᖃᖅᐸᑕ ᐊᐱᖅᓱᐃᔪᖕᓇᖅᑎᓪᓗᒋᑦ ᐊᒻᒪᓗ ᑭᐅᓗᒋᑦ ᓇᓚᐅᑦᑖᖅᑕᐅᔪᑦ 

ᐃᓗᐊᓃᑦᑐᑦ ᑭᖑᓪᓕᖅᐹᖅ ᐊᕙᑎᒥᒃ ᐊᒃᑐᖅᓯᓂᕐᒧᑦ ᑎᑎᖅᖃᒧᑦ ᐃᓚᓕᐅᑎᓯᒪᔪᒥᑦ ᐃᓚᐅᓗᑎᒃ ᖃᐅᔨᓴᐃᓂᕐᒧᑦ 

ᐊᒻᒪᓗ ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐸᕐᓇᐅᑏᑦ ᑐᒃᓯᕋᐅᑕᐅᔪᖅ ᐱᓕᕆᐊᕐᒧᑦ; 

▪ ᓇᓗᓇᐃᖅᓯᓗᓂ ᒫᓐᓇᐅᔪᖅ ᐊᒻᒪᓗ ᑕᐃᒪᐅᓂᐊᖅᑐᓂᒃ ᐱᕙᓪᓕᐊᔭᖏᓐᓂᒃ ᐊᕙᑎᓕᕆᔨᒃᑯᑦ “ᑕᓯᕐᔪᐊᕐᒥᑦ 

ᐅᐃᒍᒋᐊᖅᓯᓂᖅ” ᐱᓕᕆᐊᖅ ᑐᒃᓯᕋᐅᑎᒧᑦ; ᐊᒻᒪᓗ 

▪ ᐃᑲᔪᖅᑐᕐᓗᒋᑦ ᐃᓚᐅᖃᑕᐅᖁᓗᒋᑦ ᐃᓱᒪᒃᓴᖅᓯᐅᕆᒃᑲᓐᓂᖅᑎᓪᓗᒋᑦ. 

 

ᐃᓄᒃᑎᑑᓕᕆᔪᖅ: 

▪ ᒥᐅᕆ ᕉᔅ ᐊᖑᓴᓪᓗᖅ (ᑲᖏᖅᖠᓂᖅ, ᖃᒪᓂᑦᑐᐊᖅ, ᐊᕐᕕᐊᑦ, ᓇᐅᔮᑦ, ᐊᒻᒪᓗ ᑎᑭᕋᕐᔪᐊᖅ) 

▪ ᔫᓯ ᑕᒃᑐ (ᐃᒡᓗᓕᒑᕐᔪᖕᒥᑦ ᓈᓚᒡᕕᐊᓛᒃᑯᑦ ᑐᓵᑎᑦᑎᓂᖅ) 

 

ᐊᕙᑎᓕᕆᔨᒃᑯᑦ ᐱᓕᕆᔨᖏᑦ ᐃᓚᐅᑎᑕᐅᓚᐅᖅᑐᑦ ᑲᑎᒪᓂᕐᓂᑦ ᐊᒪᓪ ᕈᐃ-ᒧᑦ ᑲᓇᑕᐅᑉ ᓄᓇᖁᑖᓂᒃ-ᓄᓇᖃᖅᑳᖅᑐᓪᓗ 

ᑲᒪᔨᖏᑦ ᐊᒻᒪᓗ ᐅᑭᐅᖅᑕᖅᑐᒥᑦ-ᑯᓐᓂᑦ (ᑲᖏᖅᖠᓂᖅ, ᖃᒪᓂᑦᑐᐊᖅ, ᐊᕐᕕᐊᑦ, ᓇᐅᔮᑦ, ᐊᒻᒪᓗ ᑎᑭᕋᕐᔪᐊᖅ). 

ᐊᒡᓃᑯᒃᑯᑦ ᑭᒡᒐᖅᑐᐃᔨᖃᓚᐅᖅᑐᑦ ᑐᑭᓯᐅᒪᔾᔪᑏᑦ ᒥᒃᓵᓄᑦ ᑲᑎᒪᑎᑦᑎᓂᕐᓂᑦ ᑲᖏᖅᖠᓂᕐᒥᑦ. 

2.2 ᐊᕙᑎᓕᕆᔨᒃᑯᑦ ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᖓᑦ 

ᓄᕙᒡᔪᐊᕐᓇᖅ-19-ᒧᑦ ᑭᒡᓕᖃᖅᑎᑦᑎᓂᐅᔪᑦ ᐱᑕᖃᕈᖕᓃᕋᓗᐊᖅᑎᓪᓗᒋᑦ, ᑕᐃᑲᓃᑦᑐᑦ ᐃᖕᒥᖕᓄᑦ 

ᐃᒃᐱᒍᓱᒡᕕᒋᖃᑎᒌᖁᔭᐅᓚᐅᖅᑐᑦ ᐊᒻᒪᓗ ᐃᓱᒪᖅᓲᑕᐅᔪᑦ ᑮᓇᕐᒧᑦ ᒪᑐᐊᓂᒃ ᐊᒻᒪᓗ ᐊᒡᒐᓄᑦ ᓴᓗᒪᐃᔭᐃᔾᔪᑎᓂᒃ 

ᐱᑕᖃᖅᑎᑦᑎᑉᓗᑎᒃ ᐊᕙᑎᓕᕆᔨᒃᑯᑦ. ᑐᑭᓯᐊᑎᑦᑎᓂᖅᓴᐅᓂᐊᕐᓗᓂ ᖃᐅᔨᓴᐃᓂᕐᒥᒃ “ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ”-ᒧᑦ 

ᑐᒃᓯᕋᐅᑎᒥᑦ, ᐊᕙᑎᓕᕆᔨᒃᑯᑦ ᑕᑯᕋᓐᓈᖅᑎᑦᑎᓚᐅᖅᑐᑦ ᑲᑎᒪᑎᓪᓗᒋᑦ3 ᐃᓚᐅᑉᓗᑎᒃ: 

▪ ᐅᖃᐅᓯᕆᔭᐅᑉᓗᓂ ᐊᕙᑎᓕᕆᔨᒃᑯᑦ ᐱᕙᓪᓕᐊᓂᖓᑦ ᐊᒻᒪᓗ ᑭᖑᓪᓕᕐᒥᑦ ᐱᓕᕆᐊᖑᓂᐊᖅᑐᑦ; 

▪ ᑐᑭᓯᐅᒪᔾᔪᑏᑦ ᐱᕙᓪᓕᐊᓂᐅᑉ ᒥᒃᓵᓄᑦ, ᖃᓄᐃᓕᐅᕐᓂᖏᑦᑕ, ᐊᒻᒪᓗ ᐃᓚᒋᔭᐅᔪᑦ ᑐᒃᓯᕋᐅᑕᐅᔪᑦ 

ᐃᓚᒋᔭᐅᑉᓗᑎᒃ “ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ”-ᒧᑦ ᑐᒃᓯᕋᐅᑎᒧᑦ; 

▪ ᐊᒃᑐᖅᓯᓂᐅᔪᑦ ᖃᐅᔨᔭᐅᔪᑦ ᖃᓄᐃᓕᑎᑦᑎᔪᖕᓇᖅᑐᑦ “ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ”-ᒧᑦ ᑐᒃᓯᕋᐅᑎ 

ᑲᔪᓯᔪᖕᓇᕐᓂᖓᓄᑦ ᓈᒻᒪᒋᔭᐅᒃᐸᑦ; 

▪ ᐅᖃᐅᓯᐅᓚᐅᖅᑐᑦ ᐊᒻᒪᓗ ᐃᓱᒫᓘᑎᐅᓚᐅᖅᑐᑦ ᓄᓇᓕᖕᒥᐅᓄᑦ ᓯᕗᓂᐊᓂᑦ ᖃᐅᔨᓴᐃᓂᖃᖅᑎᓪᓗᒋᑦ; ᐊᒻᒪᓗ 

▪ ᐅᖃᐅᓯᐅᔪᑦ ᖃᓄᖅ ᐱᔪᒪᓂᖃᖅᑐᑦ ᐃᓚᒋᔭᐅᔪᑦ ᐊᒻᒪᓗ ᓄᓇᓕᖕᒥᐅᑕᐃᑦ ᐃᓚᐅᖃᑕᐅᔪᖕᓇᕐᓂᖏᓐᓄᑦ 

ᐊᕙᑎᓕᕆᔨᒃᑯᑦ ᐱᕙᓪᓕᐊᓂᖓᓂᑦ. 

 

 
3 ᐊᕙᑎᓕᕆᔨᒃᑯᑦ ᑎᑎᖅᑲᒧᑦ ᓇᓗᓇᐃᒃᑯᑎᐅᑉ ᓈᓴᐅᑎᖓ: 322851 



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 5 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

ᑕᑯᔭᒃᓴᐅᑎᒋᔭᐅᔪᑦ ᖃᑉᓗᓈᑎᑐᑦ ᐃᓄᒃᑎᑑᓕᖅᓯᒪᑉᓗᑎᒃ ᐊᒻᒪᓗ ᑐᓵᔨᖃᖅᖢᑎᒃ. ᑭᑐᑐᐃᓐᓇᐃᑦ ᐃᓱᒪᒋᔭᖏᓐᓂᒃ 

ᓂᑉᓕᖁᔭᐅᖃᑦᑕᓚᐅᖅᑐᑦ ᐊᒻᒪᓗ ᐊᐱᖅᖁᑎᖃᖅᐸᑕ ᐊᐱᕆᖃᑦᑕᕐᓗᑎᒃ ᐊᕙᑎᓕᕆᔨᒃᑯᑦ ᖃᐅᔨᓴᐃᓂᖓᑦᑕ ᒥᒃᓵᓄᑦ, 

ᖃᓄᐃᓕᐅᕐᓂᕆᔭᐅᔪᑦ, ᐊᒃᑐᖅᓯᓂᐅᔪᖕᓇᖅᑐᑦ, ᐊᒻᒪᓗ ᓱᓇᑐᐃᓐᓇᓂᒃ ᐃᓱᒫᓘᑎᒋᔭᐅᔪᓂᒃ ᑐᒃᓯᕋᐅᑕᐅᔪᒧᑦ. ᑕᒪᕐᒥᒃ 

ᑎᑎᕋᖅᓯᒪᔪᑦ ᐊᒻᒪᓗ ᐅᖃᐅᓯᕆᔭᐅᔪᑦ ᓈᒻᒪᒋᔭᐅᓚᐅᖅᑐᑦ ᐊᒻᒪᓗ ᑎᑎᕋᐅᓯᐅᑉᓗᑎᒃ ᐊᕙᑎᓕᕆᔨᒃᑯᑦ ᐱᓕᕆᔨᖏᓐᓄᑦ. 

2.3 ᑲᑎᒪᔪᓂᒃ ᐊᑐᖅᑐᒃᓴᑦ 

ᑲᑎᒪᑎᓪᓗᒋᑦ, ᐊᑐᖅᑕᐅᔪᑦ ᑐᓂᔭᐅᓚᐅᖅᑐᑦ ᐊᕙᑎᓕᕆᔨᒃᑯᓐᓄᑦ ᑎᑎᕋᖅᓯᒪᔪᑦ ᐊᑖᓂ. ᓂᕆᔭᒃᓴᓕᐅᖅᑕᐅᔪᑦ ᐊᒻᒪᓗ 

ᐱᑖᖅᑐᖅᑎᑦᑎᓃᑦ ᑕᐃᑯᙵᐅᓯᒪᔪᓄᑦ. 

 

ᑎᑎᖅᑲᖅ 
ᑭᑐᑐᐃᓐᓇᓄᑦ ᐊᑎᓕᐅᕆᕝᕕᖓᓄᑦ 

ᓇᓗᓇᐃᒃᑯᑕᐅᑉ ᓈᓴᐅᑎᖓ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᓴᓂᕋᒃᑯᑦ ᐅᖃᐅᓯᒃᓴᓕᐊᕆᓯᒪᔭᖓ 341978 

ᑭᖑᓪᓕᖅᐹᖅ ᐊᕙᑎᒥᒃ ᐊᒃᑐᖅᓯᓂᕐᒧᑦ ᑎᑎᖅᖃᒧᑦ ᐃᓚᓕᐅᑎᓯᒪᔪᖅ 

(ᖃᕆᑕᐅᔭᒃᑯᑦ) 

340917 

(ᑎᑎᖅᖃᐅᑎᒋᔭᐅᓗᐊᖅᑐᖅ) 

ᐱᓕᕆᐊᕐᒧᑦ ᑐᒃᓯᕋᐅᑕᐅᔪᖅ ᓇᐃᓈᖅᓯᒪᔪᖅ, ᐊᒡᓃᑯᒃᑯᑦ ᑐᓂᓚᐅᖅᑕᖓᑦ 338697 (ᖃᑉᓗᓈᑎᑐᑦ) 

338698 (ᐃᓄᒃᑎᑐᑦ) 

ᐊᖏᖃᑎᒎᑕᐅᔪᖅ ᐃᓄᖕᓄᑦ ᐊᒻᒪᓗ ᓄᓇᕗᒻᒥ ᓄᓇᑖᖑᔪᒥᑦ ᐊᒻᒪᓗ ᑯᐃᓐ 

ᐱᔪᖕᓇᐅᑎᖃᖅᑐᖅ ᑲᓇᑕᒧᑦ 

ᐱᑕᖃᙱᑦᑐᖅ 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪᓗ ᐱᓕᕆᐊᕐᒥᑦ ᖃᐅᔨᓴᐃᓂᕐᒧᑦ ᐱᖁᔭᖅ ᐱᑕᖃᙱᑦᑐᖅ 

ᐅᖃᐅᓯᒃᓴᓄᑦ ᑕᑕᑎᕆᒐᒃᓴᖅ (ᖃᑉᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ) ᐱᑕᖃᙱᑦᑐᖅ 

ᐊᔾᔩᑦ ᐱᒻᒪᕆᐅᔮᓕᖅᓯᒪᔪᑦ (3-D) ᑕᓯᕐᔪᐊᖅ ᐅᔭᕋᒃᑕᕆᐊᕐᒥᑦ ᐊᒻᒪᓗ 

ᑐᒃᓯᕋᐅᑕᐅᔪᑦ ᐋᖅᕿᒋᐊᖅᓯᓃᑦ 

ᐱᑕᖃᙱᑦᑐᖅ 

ᓇᓗᓇᐃᒃᑯᑕᖅ 6 

ᖃᕆᑕᐅᔭᒃᑯᑦ ᐋᖅᕿᒃᓱᖅᑕᐅᓂᖓ “ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ”-ᒧᑦ ᑐᒃᓯᕋᐅᑎ 342478 

 

 
ᓇᓗᓇᐃᒃᑯᑕᖅ 6: ᐊᔾᔩᑦ ᐱᒻᒪᕆᐅᔮᓕᖅᓯᒪᔪᑦ (3-D) “ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ”-ᒧᑦ 

 

2.4 ᑲᑎᒪᔾᔪᑎᒃᓴᐃᑦ ᐊᒻᒪᓗ ᐃᓂᒋᔭᐅᓂᐊᖅᑐᑦ ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓃᑦ 

ᐊᕙᑎᓕᕆᔨᒃᑯᑦ ᐱᓕᕆᔨᖏᑦ ᐅᖃᖃᑎᖃᓚᐅᖅᑐᑦ ᓄᓇᓕᖕᒥᑦ ᐊᐅᓚᑦᑎᔨᓂᒃ ᐊᒻᒪᓗ ᐃᓱᒪᒋᑉᓗᒋᑦ ᐃᖏᕐᕋᔭᖕᓂᕐᒧᑦ 

ᐱᔭᕆᐊᖃᖅᑐᑦ ᖃᐅᔨᓂᐊᕐᓗᑎᒃ ᖃᖓᒃᑯᑦ ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᐅᓂᐊᖅᑐᓂᒃ. ᑲᑎᒪᑎᑦᑎᓚᐅᖅᑐᑦ ᐊᑕᐅᓯᖅ 

(1) ᐅᑉᓗᕐᒥᑦ ᐊᑐᓂ ᓄᓇᓕᖕᓂᑦ ᐅᑉᓗᕈᒥᑖᓂᒃᑎᓪᓗᒋᑦ ᑭᑐᑐᐃᓐᓇᓄᑦ ᐅᒃᑯᐃᖔᖅᑎᑦᑎᑉᓗᑎᒃ 2:00-ᒥᑦ 4:00-ᒧᑦ 

ᐊᒻᒪᓗ ᐊᓐᓄᒃᓴᒃᑯᑦ ᐱᒋᐊᖅᖢᑎᒃ 7:00-ᒥᑦ. ᐊᕙᑎᓕᕆᔨᒃᑯᑦ ᓄᓇᓕᖕᓄᐊᓚᐅᖅᑐᑦ: 

 



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 6 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

ᓄᓇᓕᒃ ᐃᓂᐅᓂᐊᖅᑐᖅ ᐅᑉᓗᖅ ᑕᐃᑲᓃᖃᑕᐅᓚᐅᖅᑐᑦ 

ᑲᖏᖅᖠᓂᖅ ᕿᑎᒡᕕᖓᓂᑦ ᓯᑎᐱᕆ 7, 2022 
ᐅᑉᓗᕈᒥᑖᓂᒃᑎᓪᓗᒋᑦ: 9 

ᐅᓐᓄᒃᓴᒃᑯᑦ: 34 

ᐊᕐᕕᐊᑦ ᕿᑎᒡᕕᖓᓂᑦ ᓯᑎᐱᕆ 8, 2022 
ᐅᑉᓗᕈᒥᑖᓂᒃᑎᓪᓗᒋᑦ: 5 

ᐅᓐᓄᒃᓴᒃᑯᑦ: 9 

ᖃᒪᓂᑦᑐᐊᖅ ᓄᓇᒥᐅᑦ ᑲᑎᒪᕝᕕᒃ ᓯᑎᐱᕆ 9, 2022 
ᐅᑉᓗᕈᒥᑖᓂᒃᑎᓪᓗᒋᑦ: 2 

ᐅᓐᓄᒃᓴᒃᑯᑦ: 6 

ᓇᐅᔮᑦ ᕿᑎᒡᕕᖓᓂᑦ ᓯᑎᐱᕆ 12, 2022 
ᐅᑉᓗᕈᒥᑖᓂᒃᑎᓪᓗᒋᑦ: 1 

ᐅᓐᓄᒃᓴᒃᑯᑦ: 4 

ᑎᑭᕋᕐᔪᐊᖅ ᕿᑎᒡᕕᖓᓂᑦ ᓯᑎᐱᕆ 13, 2022 
ᐅᑉᓗᕈᒥᑖᓂᒃᑎᓪᓗᒋᑦ: ᓄᖅᖃᖅᑎᑕᐅᔪᖅ 

ᐅᓐᓄᒃᓴᒃᑯᑦ: 21 

2.5 ᑐᓴᖅᑎᑦᑎᔾᔪᑏᑦ 

ᑭᑐᓗᒃᑖᓄᑦ ᖃᐅᔨᒃᑲᐅᑎ ᐱᒻᒪᕆᐅᔪᖅ ᑭᑐᑐᐃᓐᓇᓂᒃ ᑲᑎᒪᑎᑦᑎᓂᖃᕐᓂᐊᕐᓗᓂ ᐊᒻᒪᓗ ᓯᕗᓂᐊᒍᑦ 

ᓴᖅᕿᑕᐅᖃᑦᑕᖅᑐᖅ ᐊᕙᑎᓕᕆᔨᒃᑯᑦ ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᖏᑦ. ᐊᕙᑎᓕᕆᔨᒃᑯᑦ ᑐᓴᖅᑎᑦᑎᓚᐅᖅᑐᑦ 

ᓄᓇᓕᖕᓂᑦ ᑲᑎᒪᑎᑦᑎᓂᐅᓂᐊᖅᑐᐃᑦ ᒥᒃᓵᓄᑦ ᑐᓴᒐᒃᓴᓕᕆᔨᑎᒍᑦ ᐃᓚᐅᑉᓗᑎᒃ ᑐᓴᒐᒃᓴᑎᒍᑦ ᐊᒻᒪᓗ ᓈᓚᒡᕕᐊᓛᒃᑯᑦ. 

 

ᑐᓴᒐᒃᓴᓕᕆᔩᑦ ᓇᓗᓇᐃᔭᖅᓯᒪᔪᑦ 

ᑐᓴᒐᒃᓴᑦ ᑐᓴᒐᒃᓴᑎᒍᑦ ᖃᑉᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ ᓄᓇᑦᑎᐊᖅ ᑐᓴᒐᒃᓴᓂᑦ ᒪᕐᕉᒃ (2) ᐱᓇᓱᐊᕈᓰᖕᓄᑦ 

ᐱᒋᐊᕐᓂᐊᓵᖅᑎᓪᓗᒋᑦ ᐊᕙᑎᓕᕆᔨᒃᑯᑦ ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᖓᑦ. 

ᓈᓚᐅᑎᒃᑯᑦ ᒐᕙᒪᒃᑯᑦ ᐱᓕᕆᔨᓄᑦ ᑐᓴᖅᑎᑦᑎᔾᔪᑎᒃᑯᑦ ᖃᑉᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ ᓈᓚᒡᕕᐊᓛᒃᑯᑦ 

ᑐᓴᒐᒃᓴᐅᓚᐅᖅᑐᑦ ᐊᑐᓂ ᓄᓇᓕᖕᓂᑦ ᐅᖃᐅᓯᐅᖃᑦᑕᖁᔭᐅᑉᓗᑎᒃ ᒪᕐᕈᐃᖅᑕᕐᓗᒍ ᐅᑉᓘᑉ ᐃᓗᐊᓂᑦ, 

ᐱᒋᐊᕐᓗᓂ ᐊᑕᐅᓯᖅ (1) ᐱᓇᓱᐊᕈᓯᐅᑉ ᐅᑉᓗᕐᒥᑦ ᐊᕙᑎᓕᕆᔨᒃᑯᑦ ᑲᑎᒪᓂᕆᓂᐊᖅᑕᖏᑦᑕ. 

ᓴᓂᕋᕐᒧᐊᖅᑐᒃᓴᐃᑦ ᓴᓂᕋᕐᒧᐊᖅᑐᒃᓴᐃᑦ ᐊᐅᓪᓚᖅᑎᑕᐅᓚᐅᖅᑐᑦ ᓂᐅᕕᕐᕕᖕᓄᑦ ᐊᑐᓂ ᓄᓇᓕᖕᓂᑦ ᓴᖅᕿᔮᖅᑎᑕᐅᓂᐊᕐᓗᑎᒃ 

ᑐᓴᒐᒃᓴᓄᑦ ᓴᖅᕿᔮᕐᕕᖓᓐᓂᑦ. 

ᑭᑐᑐᐃᓐᓇᓄᑦ 

ᑐᕌᖓᔪᑦ 

ᖃᕆᑕᐅᔭᒃᑯᑦ 

ᑲᑎᒪᑎᑦᑎᓃᑦ ᓯᕗᓂᐊᒍᑦ ᑐᓴᒐᒃᓴᐃᑦ ᓴᖅᕿᔮᖅᑎᑕᐅᓚᐅᖅᑐᑦ ᓄᓇᓕᖕᒥᑦ ᑐᓴᒐᒃᓴᓄᑦ ᒪᒃᐱᖅᑐᒐᖏᓐᓂᑦ 

Facebook-ᑯᑦ. ᐊᕙᑎᓕᕆᔨᒃᑯᑦ ᑐᓴᖅᑎᑦᑎᖃᑦᑕᓚᐅᖅᑐᑦ Facebook-ᑯᑦ ᓄᓇᓕᖕᒥᐅᑕᓄᑦ 

ᑲᑎᒪᑎᑦᑎᓂᐅᓂᐊᖅᑐᑦ ᐊᓯᐊᓄᐊᖅᑕᐅᒃᐸᑕ ᓯᓚ ᐱᔾᔪᑎᒋᑉᓗᒍ. 

 



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 7 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

3 ᑲᑎᒪᓂᕐᒥᑦ ᐅᖃᐅᓯᐅᔪᑦ ᐊᕙᑎᓕᕆᔨᒃᑯᑦ ᓄᓇᓕᖕᒥᑦ ᑐᑭᓯᐅᒪᔾᔪᑏᑦ ᒥᒃᓵᓄᑦ 

ᑲᑎᒪᑎᑦᑎᓂᖓᓐᓂᑦ 

ᓇᐃᓈᖅᓯᒪᔪᖅ ᐅᖃᐅᓯᐅᔪᓄᑦ ᐊᒻᒪᓗ ᑎᑎᕋᖅᑕᐅᓯᒪᔪᑦ ᐅᖃᐅᓯᐅᓚᐅᖅᑐᓂᑦ ᐊᑐᓂ ᑲᑎᒪᑎᑦᑎᓂᕐᓂᑦ ᐊᒻᒪᓗ 

ᐊᐱᖅᖁᑕᐅᓚᐅᖅᑐᑦ ᐅᖃᐅᓯᖃᖅᑎᓪᓗᒋᑦ ᐊᔾᔩᑦ ᐱᒻᒪᕆᐅᔮᓕᖅᓯᒪᔪᑦ (3-D) ᒥᒃᓵᓄᑦ. ᐅᖃᐅᓯᐅᔪᑦ 

ᐋᖅᕿᒃᓱᖅᑕᐅᓚᐅᖅᑐᑦ ᑕᑯᒃᓴᐅᑎᓐᓂᐊᕐᓗᒋᑦ ᐃᓚᖏᑦ ᐱᓕᕆᐊᖑᔭᕆᐊᓖᑦ ᐊᕙᑎᓕᕆᔨᒃᑯᑦ ᖃᐅᔨᓴᐃᓂᖓᓐᓂᑦ 

“ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ” ᐱᓕᕆᐊᖅ ᑐᒃᓯᕋᐅᑎᒥᑦ ᐊᒻᒪᓗ ᖃᐅᔨᓴᐃᓂᖅ ᑕᓯᕐᔪᐊᕐᒥᑦ ᒎᓗᒥᑦ ᐅᔭᕋᒃᑕᕆᐊᕐᒥᑦ. 

3.1 ᑲᖏᖅᖠᓂᖅ 

ᐅᓐᓄᒃᓴᒃᑯᑦ ᑲᑎᒪᓂᖃᓚᐅᖅᑐᑦ ᑕᒡᕙᓂᑦᑕᐃᓐᓇᖅ ᐅᑉᓗᕐᒥᑦ ᓄᓇᓕᖕᒥᑦ ᐱᔾᔪᔾᔨᔨᐅᖃᑎᒌᒃᑐᑦ ᐃᓱᒪᒃᑯᑦ 

ᖃᓄᐃᖏᑦᑎᐊᕐᓂᕐᒧᑦ ᐱᓕᕆᐊᕆᔭᖏᓐᓂᑦ 

 

 
ᐊᔾᔨ 1: ᑲᖏᖅᖠᓂᕐᒥᑦ ᓄᓇᓕᖕᒥᑦ ᑲᑎᒪᓂᖅ 



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 8 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

ᐱᔾᔪᑎᖃᖅᑐᖅ ᐱᔾᔪᑕᐅᔪᑦ/ᐅᖃᐅᓯᒃᓴᐃᑦ/ᐃᓱᒫᓘᑏᑦ 

ᐱᕈᖅᐸᓪᓕᐊᓂᖃᖃᑎᒌᒃᑐᓂᒃ ᐱᔾᔪᑎᓖᑦ 

ᓄᓇᐅᑉ ᐊᕙᑎᖓ 

- ᐊᓄᕆᒥᑦ ᑲᐃᕕᑦᑐᑦ ᐆᒻᒪᖅᖁᑎᓕᐅᕆᔪᑦ ᐊᒻᒪᓗ ᒥᑦᑕᕐᕕᒃ ᓂᐱᖃᕐᓂᖓᓄᑦ ᐊᒻᒪᓗ 

ᑕᑯᒃᓴᐅᓂᖏᓐᓄᑦ ᐃᖢᐃᓗᑕᐅᓂᐊᖅᑐᑦ ᑐᒃᑐᓄᑦ 

- ᓱᕋᐃᓂᖃᕆᐊᖃᕐᓂᐊᖅᑐᑦ ᓄᓇᒥᑦ ᓴᓇᔭᐅᓂᐊᕐᓗᑎᒃ ᐊᓄᕆᒥᑦ ᑲᐃᕕᑦᑐᑦ ᐊᒻᒪᓗ 

ᓄᓇᐅᓂᓕᐅᕐᓗᑕ 

- ᐅᖃᖅᑐᖃᖅᑐᖅ ᒪᖃᐃᑏᑦ ᐅᖓᓯᖕᓂᖅᓴᒧᙵᐅᔭᕆᐊᖃᖃᑦᑕᖅᑐᑦ ᑐᒃᑐᓕᐊᖅᖢᑎᒃ 

- ᐅᖃᖅᑐᑦ ᑐᒃᑐᐃᑦ ᐊᒃᑐᖅᑕᐅᖃᑦᑕᖅᑐᑦ ᖁᓕᒥᒎᓕᖕᓄᑦ 

ᐃᒪᕐᒥᐅᑕᐃᑦ 

ᐊᕙᑎᖓ 

- ᐃᓱᒫᓘᑎᖃᖅᑐᑦ ᐅᒥᐊᕐᔪᐊᑦ ᐃᖏᕐᕋᔭᒃᑐᑦ ᐊᒥᓱᙳᕐᓂᐊᕐᓂᖏᓐᓄᑦ ᐅᖅᓱᐊᓗᖕᓂᑦ 

ᑯᕕᔪᖃᕐᓂᖅᓴᐅᔪᖕᓇᖅᓯᓗᓂ 

ᓂᐱ 

- ᐃᓱᒫᓘᑎᖃᖅᑐᑦ ᖃᓄᖅ ᓂᐱᖅᖁᖅᑐᑎᒋᓂᐊᕐᓂᖏᑦ ᐊᓄᕆᒧᑦ ᑲᐃᕕᑦᑐᑦ 

- ᐃᓱᒫᓘᑕᐅᔪᑦ ᓂᐱᖃᕐᓂᕐᒥᑦ ᐱᔪᑦ ᒥᑦᑕᕐᕕᖕᒥᑦ 

- ᓂᐱᖃᕐᓂᖅ ᐊᓄᕆᒥᑦ ᑲᐃᕕᑦᑐᓂᑦ ᐃᖢᐃᓵᕆᓂᐊᕐᓂᖏᑦ ᑐᒃᑐᓄᑦ ᐊᒻᒪᓗ ᓂᕐᔪᑎᓄᑦ 

- ᓂᐱᖏᑦ ᐊᓄᕆᒧᑦ ᑲᐃᕕᑦᑐᑦ ᑲᖏᖅᖠᓂᐅᑉ ᒥᒃᓵᓄᙵᐅᓂᐊᖅᑐᑦ 

ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ ᐱᔾᔪᑎᖃᖅᑐᑦ 

ᐱᓕᕆᐊᒃᓴᐃᑦ ᐊᒻᒪᓗ 

ᐱᑖᖅᑐᕐᓃᑦ 

- ᐃᓱᒫᓘᑕᐅᔪᖅ ᐊᑐᖅᑕᐅᖏᓐᓂᖓ ᑲᖏᖅᖠᓂᕐᒥᑦ ᒥᑦᑕᕐᕕᒃ ᐱᓕᕆᔨᓄᑦ ᐱᓕᕆᐊᖏᓐᓂᒃ 

ᐊᓯᐅᔨᓂᖃᕐᓂᐊᖅᑐᖅ ᐅᔭᕋᒃᑕᕆᐊᓕᐊᖃᑦᑕᖅᑐᓂᒃ ᐊᒻᒪᓗ ᒥᑭᔪᑦ ᓄᓇᓕᖕᒥᑦ ᐃᓄᖕᓄᑦ 

ᓇᖕᒥᓂᖃᖅᑐᑦ ᐊᒡᔭᖅᑐᐃᖃᑦᑕᖅᑐᑦ. 

- ᓱᓇᐅᕙ ᐳᓴᓐᑎᖏᑦ ᐃᓄᐃᑦ ᑕᑯᒃᓴᐅᑎᑕᐅᔪᑦ ᑲᑎᖦᖢᒋᑦ ᓈᓴᐅᑎᓂᑦ ᐊᒥᓱᙳᕆᐊᖅᑐᑦ 

ᐱᓕᕆᐊᒃᓴᓄᑦ 

- ᓱᓇᐅᕙ ᐊᒥᓲᑎᒋᓂᖏᑦ ᐃᓄᐃᑦ ᐅᔭᕋᒃᑕᕆᐊᕐᒦᑦᑐᑦ 

ᐊᓯᖏᑦ  

ᓱᓇᑐᐃᓐᓇᐃᑦ  

- ᐊᐱᖅᖁᑏᑦ ᖃᓄᖅ ᐊᒡᓃᑯᒃᑯᑦ ᑎᖕᒥᓲᓂᒃ ᐃᖏᕐᕋᔭᒃᑐᓂᒃ ᐊᐅᓚᑦᑎᓂᐊᕐᒪᖔᑕ 

- ᐃᓱᒫᓘᑎ ᑎᖕᒥᓲᕐᔪᐊᑦ ᓇᓂᓗᒃᑖᖑᓕᕐᓂᐊᕐᓂᖏᑦ ᑕᓯᕐᔪᐊᕐᒥᑦ ᒥᑦᑕᕐᕕᒃ ᖃᓂᓗᐊᖅᑎᓪᓗᒍ 

ᑲᖏᖅᖠᓂᕐᒥᑦ ᒥᑦᑕᕐᕕᖕᒧᑦ 

ᖃᐅᔨᒋᐊᖃᑦᑕᕐᓂᖅ 

- ᐃᓱᒫᓘᑎ ᐅᕕᖓᓂᕆᔭᖓᑕ ᐅᑭᐅᓗᒃᑖᖅ ᐊᑉᖁᑎᒥᑦ ᑐᒃᑐᐃᑦ ᐃᑳᕐᓂᖅ ᐊᔪᓕᖅᓯᒪᑉᓗᑎᒃ 

ᑕᑯᔭᐅᖃᑦᑕᖅᑐᖅ ᐃᓄᖕᓄᑦ  

- ᓄᓇᓕᖕᒥᐅᑦ ᐋᖅᕿᒋᐊᖅᓯᔪᒪᔪᑦ ᐅᕕᖓᓂᐅᔪᒥᒃ ᑲᖏᖅᖠᓂᕐᒥᑦ 

ᐆᒪᔪᓕᕆᔨᐊᓛᒃᑯᓐᓂᙶᖅᑐᒥᒃ ᐱᖃᑕᐅᔪᖃᕐᓗᓂ 

  



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 9 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

3.2 ᐊᕐᕕᐊᑦ 

ᐊᕙᑎᓕᕆᔨᒃᑯᑦ ᑭᑐᑐᐃᓐᓇᓄᑦ ᐅᒃᑯᐃᖔᖅᑎᑦᑎᓪᓗᒋᑦ ᐊᒻᒪᓗ ᐅᓐᓄᒃᑯᑦ ᑲᑎᒪᑎᑦᑎᑎᓪᓗᒋᑦ, ᐃᓕᓐᓂᐊᖅᑎᑦᑎᔩᑦ 

ᐊᖓᔪᖅᖄᓂᒃ ᐊᐱᖅᓱᐃᓂᖃᓚᐅᖅᑐᑦ ᐃᓕᓐᓂᐊᕐᕕᖕᓂᑦ. ᐊᕙᑎᓕᕆᔨᒃᑯᑦ ᓴᓂᕋᕐᒧᐊᖅᑐᒃᓴᓂᒃ ᓴᖅᕿᑦᑎᔪᖕᓇᓚᐅᖅᑐᑦ 

ᐃᓕᓐᓂᐊᕐᕕᖕᓂᑦ ᐊᐱᖅᓱᐃᓂᖅ ᐃᓱᓕᑉᐸᓪᓕᐊᑎᓪᓗᒍ 7:30-ᒥᑦ ᑲᑎᒪᑎᑦᑎᓂᖅ ᐱᒋᐊᓚᐅᖏᓐᓂᖓᓂᑦ. 

 

 
ᐊᔾᔨ 2: ᐊᕐᕕᐊᓂᑦ ᓄᓇᓕᖕᒥᑦ ᑲᑎᒪᓂᖅ 

 

ᐱᔾᔪᑎᖃᖅᑐᖅ ᐱᔾᔪᑕᐅᔪᑦ/ᐅᖃᐅᓯᒃᓴᐃᑦ/ᐃᓱᒫᓘᑏᑦ 

ᐱᕈᖅᐸᓪᓕᐊᓂᖃᖃᑎᒌᒃᑐᓂᒃ ᐱᔾᔪᑎᓖᑦ 

ᓄᓇᐅᑉ ᐊᕙᑎᖓ 

- ᐸᕐᓇᐅᑎ ᒥᑦᑕᕐᕕᖕᒧᑦ: 

• ᖃᓄᖅ ᑕᑭᑎᒋᓂᐊᖅᐸ ᒥᑦᑕᕐᕕᒃ? 

• ᖃᓄᖅ ᐊᖏᑎᒋᓗᑎᒃ ᑎᖕᒥᓲᑦ? 

• ᓇᓗᓇᐃᔭᖅᓯᒪᔪᓂᒃ ᐱᖃᕐᓗᑎᒃ ᒥᑦᑕᕐᕕᐅᑉ ᒥᒃᓵᓄᑦ ᓯᕗᓂᒃᓴᒥᑦ 

ᑲᑎᒪᑎᑦᑎᓂᐅᓂᐊᖅᑐᓂᑦ ᑭᕙᓪᓕᕐᒥᑦ. 

- ᐊᑉᖁᓵᖃᑦᑕᖅᑎᓪᓗᒋᑦ ᑐᒃᑐᓄᑦ ᐊᑉᖁᑎᒋᔭᐅᔪᑦ ᐊᒻᒪᓗ ᒪᖃᐃᑏᑦ ᐃᓱᒪᒋᔭᐅᔭᕆᐊᖃᖅᑐᑦ. 

- ᐃᓱᒫᓘᑏᑦ ᐊᒃᑐᖅᑕᐅᓂᖏᑦ ᐱᕈᖅᑐᐃᑦ ᐊᒻᒪᓗ ᐸᐅᕐᖓᖅᑕᕆᐊᖃᑦᑕᖅᑐᑦ 

- ᐃᓱᒫᓘᑏᑦ ᐊᒃᑐᖅᑕᐅᓂᖏᑦ ᓄᓇᒥᐅᑕᐃᑦ ᓂᕐᔪᑏᑦ 

ᓯᓚ - ᐃᓱᒫᓘᑎ ᓯᓚ ᐊᓯᔾᔨᖅᐸᓪᓕᐊᓂᖓᓄᑦ 

ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ ᐱᔾᔪᑎᖃᖅᑐᑦ 

ᐃᑲᔫᑏᑦ 
- ᑮᓇᐅᔭᖅ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᐊᖃᑦᑕᖅᑐᖅ ᐊᒻᒪᓗ ᓄᓇᕗᑦ 

ᑐᙵᕕᒃᑯᓐᓄᑦ, ᐃᓄᐃᓪᓕ ᑭᕙᓪᓕᕐᒥᑦ ᓄᓇᓕᖕᒥᐅᑕᐃᑦ?  



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 10 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

ᐱᔾᔪᑎᖃᖅᑐᖅ ᐱᔾᔪᑕᐅᔪᑦ/ᐅᖃᐅᓯᒃᓴᐃᑦ/ᐃᓱᒫᓘᑏᑦ 

ᐱᓕᕆᐊᒃᓴᐃᑦ 

- ᓇᓂ ᐆᒃᑐᕐᓂᐊᕐᓗᖓ ᑕᑕᑎᕆᔪᖕᓇᖅᐳᖓ ᐱᓕᕆᐊᒃᓴᓄᑦ? 

- ᐆᒃᑐᕐᓂᐊᕐᓗᖓ ᑕᑕᑎᕆᔪᖕᓇᖅᐳᖓ ᐃᓕᑉᓯᖕᓄᑦ ᐱᓕᕆᐊᕐᒧᑦ ᐅᔭᕋᒃᑕᕆᐊᕐᒥᑦ? 

ᐱᖅᑯᓯᕆᔭᐅᔪᒃᑯᑦ 

ᓄᓇᒥᑦ ᐊᑐᕐᓂᖅ 

- ᐅᖃᖅᑐᑦ ᐊᖏᒡᓕᒋᐊᖁᔨᙱᖦᖢᑎᒃ ᐅᔭᕋᒃᑕᕆᐊᕐᒥᑦ ᐃᓱᒫᓘᑕᐅᔪᑦ ᐱᔾᔪᑎᒋᑉᓗᒋᑦ 

ᒪᖃᐃᕝᕕᐅᖃᑦᑕᖅᑐᓂᒃ ᐊᒻᒪᓗ ᑭᖑᕚᖑᓂᐊᖅᑐᑦ 

ᐊᑭᐅᔪᖅ ᐃᓅᓂᕐᒧᑦ - ᓂᖀᑦ ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ ᐃᓄᐃᑦ ᓂᕿᖏᑦ ᐊᑐᖅᑕᐅᔭᕆᐊᖃᖅᑐᑦ ᐃᓄᖕᓄᑦ 

ᐊᓯᖏᑦ 

ᓱᓇᑐᐃᓐᓇᐃᑦ - ᓇᓂ ᐱᓕᕆᐊᖅ ᐱᓕᕆᐊᖑᓂᐊᖅᐸ? ᑲᖏᖅᖠᓂᕐᒥᑦ ᖃᒪᓂᑦᑐᐊᕐᒥᓘᕝᕙ? 

ᖃᐅᔨᒋᐊᖃᑦᑕᕐᓂᖅ 
- ᖁᓕᒥᒎᓖᑦ ᐃᖢᐃᓵᕆᖃᑦᑕᖅᑐᑦ ᑐᒃᑐᓂᒃ ᐊᒻᒪᓗ ᒪᖃᐃᑎᓂᒃ ᑐᒃᑐᐃᑦ ᑐᓵᖃᑦᑕᕐᒪᑕ 

ᖁᓕᒥᒎᓕᖕᓂᑦ ᐊᒻᒪᓗ ᕿᒪᓯᑉᓗᑎᒃ 

  



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 11 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

3.3 ᖃᒪᓂᑦᑐᐊᖅ 

ᓄᓇᓕᖕᒥᐅᑕᖅ ᐃᒃᐱᒍᓱᒡᕕᐅᓂᖃᑦᑎᐊᖅᑐᖅ ᐃᓅᔪᖕᓃᓚᐅᖅᑐᖅ ᐅᑉᓗᕐᒥᑦ ᑭᑐᑐᐃᓐᓇᓄᑦ ᐅᒃᑯᐃᖔᖅᑎᑦᑎᖕᒪᑕ 

ᐊᒻᒪᓗ ᐅᓐᓄᒃᓴᒃᑯᑦ ᑲᑎᒪᑎᑦᑎᖕᒪᑕ. ᐊᕙᑎᓕᕆᔨᒃᑯᑦ ᐱᓕᕆᔨᖏᑦ ᖃᐅᔨᒋᐊᓚᐅᖅᑐᑦ ᖃᒪᓂᑦᑐᐊᕐᒥᑦ ᕼᐋᒻᓚᒃᑯᑦ 

ᐱᓕᕆᔨᖏᓐᓄᑦ ᐱᔾᔪᑎᒋᑉᓗᒋᑦ ᖃᑕᙳᑎᒋᔭᐅᔪᑦ ᐊᒻᒪᓗ ᓇᓗᓇᐃᓚᐅᖅᑐᑦ ᑲᑎᒪᓂᐅᔪᑦ ᑲᔪᓯᔪᖕᓇᕐᓂᖏᓐᓄᑦ. 

ᐊᕙᑎᓕᕆᔨᒃᑯᑦ ᖃᐅᔨᒪᖁᔨᔪᑦ ᐃᒃᐱᒍᓱᑦᑎᐊᖅᑐᑦ ᐃᓅᔪᖕᓃᖅᑑᑉ ᖃᑕᙳᑎᖏᓐᓂᑦ, ᐱᖃᓐᓈᕆᔭᐅᔪᓂᑦ, ᐊᒻᒪᓗ 

ᓄᓇᓕᖕᒥᐅᓂᑦ. 

 

 
ᐊᔾᔨ 3: ᖃᒪᓂᑦᑐᐊᕐᒥᑦ ᓄᓇᓕᖕᒥᑦ ᑲᑎᒪᓂᖅ 

 

ᐱᔾᔪᑎᖃᖅᑐᖅ ᐱᔾᔪᑕᐅᔪᑦ/ᐅᖃᐅᓯᒃᓴᐃᑦ/ᐃᓱᒫᓘᑏᑦ 

ᐱᕈᖅᐸᓪᓕᐊᓂᖃᖃᑎᒌᒃᑐᓂᒃ ᐱᔾᔪᑎᓖᑦ 

ᐊᓂᖅᓵᖅᑐᖅᑕᑉᑕ 

ᖃᓄᐃᓐᓂᖓ 

- ᐃᓱᒫᓘᑎ ᐳᔪᖃᑖᒃ ᒥᑦᑕᕐᕕᖕᒥᑦ ᐱᔪᒥᑦ 

ᐃᖃᓗᐃᑦ - ᑕᓯᕋᔭᐃᑦ ᐃᒪᐃᔭᖅᑕᐅᓂᐊᖅᑐᑦ ᐃᖃᓗᖃᖅᐸᑦ? ᖃᓄᐃᑦᑐᓂᒃ? 

- ᐊᐳᖅᑎᓐᓈᖅᑐᒥᑦ ᑕᓯᕋᔭᒃᑕᖃᖅᑐᖅ ᑯᕕᔪᒥᑦ ᖃᑯᖅᑐᖅ ᕿᖅᖃᓂᙶᖅᑐᒥᒃ (White 

Hills) ᑐᐃᓐ ᑰᖕᒧᑦ (Twin River) ᐊᒻᒪᓗ ᐳᕆᓐᔅ ᑰᖕᒧᑦ (Prince River). 

ᐃᖃᓗᐃᕈᑎᓕᖅᑐᒍᑦ, ᑐᒃᑐᐃᕈᑎᔪᒍᑦ ᐊᒻᒪᓗ ᐃᓱᒫᓘᑎᖃᖅᑐᒍᑦ ᑲᖏᖅᖠᓂᕐᒥᑦ 

ᑕᒪᑐᒧᙵ ᐊᒻᒪᓗ ᕿᓇᓗᒐᓄᑦ ᑕᐃᑲᓂ. 



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 12 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

ᓂᕐᔪᑏᑦ - ᑕᕆᐅᓕᒃ ᒪᓂᕋᕐᒥᑦ ᐃᒪᕐᒥᑦ ᐱᔪᖅ ᐊᒃᑐᖅᓯᖃᑦᑕᖅᐸ ᓂᕐᔪᑎᓂᑦ? 

- ᖃᒪᓂᑦᑐᐊᑉ ᖃᓂᑕᖓ ᐅᒥᖕᒪᒃᑕᖃᐅᖅᑐᖅ. ᐊᒥᓲᓂᖅᓴᐅᓕᖅᑐᑦ 

ᑕᑯᕙᓚᐅᖅᑕᑉᑎᖕᓂᐅᖓᓂᑦ ᖁᓕᑦ ᐅᑭᐅᑦ ᐊᓂᒍᖅᑐᓂᑦ, 

ᐅᒥᖕᒪᒃᑕᖃᐅᕐᓂᖅᓴᐅᓕᖅᑐᒃᓴᐅᔪᖅ ᑐᒃᑐᓂᐅᖓᓂᑦ ᑕᒫᓂ. ᐅᒥᖕᒪᐃᑦ ᓇᓂᓗᒃᑖᖅ 

ᑕᑯᔭᐅᖃᑦᑕᓕᖅᑐᑦ ᓄᓇᓕᖕᒥᑦ ᐊᒻᒪᓗ ᓄᑕᖅᖃᓄᑦ ᕿᑎᒡᕕᖕᓂᑦ 

- ᑐᒃᑐᐃᑦ ᐊᕐᕕᐊᓂᙶᖃᑦᑕᖅᑐᑦ ᑲᖏᖅᖠᓂᕐᒧᑦ ᖃᒪᓂᑦᑐᐊᕐᒧᑦ. ᐅᖃᐅᑎᔭᐅᓯᒪᔪᒍᑦ 

ᐱᓕᕆᔪᑦ ᓄᖅᖃᖅᑎᑕᐅᖃᑦᑕᕐᓂᐊᖅᑐᑦ ᑐᒃᑐᐃᑦ ᐊᑉᖁᓵᕌᖓᑕ. 

- ᐊᒪᕈᕐᒥᑦ ᑐᒃᑐᐃᑦ ᐊᔪᓕᖃᑦᑕᖅᑐᑦ ᐱᓕᕆᓃᑦ ᐱᔾᔪᑎᒋᑉᓗᒋᑦ, ᐊᒥᓱᑦ ᑐᒃᑐᐃᑦ 

ᐃᖢᐃᓵᖅᑕᐅᖃᑦᑕᖅᑐᑦ, ᑕᐃᒪᓐᓇᐃᓐᓂᐊᖅᐸ ᑲᖏᖅᖠᓂᕐᒥᑦ? 

- ᐅᔭᕋᒃᑕᕆᐊᕐᒥᑦ ᑕᑯᖃᑦᑕᓚᐅᖅᑐᑦ ᑐᒃᑐᐃᑦ ᓂᕆᔪᑦ ᖄᖅᑎᕐᕕᐅᓯᒪᔪᓂᑦ ᐊᒻᒪᓗ ᖃᕝᕖᑦ 

ᐊᒻᒪᓗ ᐊᒪᕈᐃᑦ. ᐊᒡᓃᑯᒃᑯᑦ ᕿᒫᑎᓐᓇᓱᖃᑦᑕᓚᐅᖅᑕᖏᑦ, ᑭᓯᐊᓂ ᑕᐃᑲᓂ 

ᓂᕆᖃᑦᑕᓚᐅᖅᑐᑦ. 

- ᑲᖏᖅᖠᓂᕐᒥᑦ ᐊᒥᓱᐃᑦ ᖁᓕᒥᒎᓖᑦ ᖃᖓᑕᔭᖃᑦᑕᖅᑐᑦ ᐊᒻᒪᓗ 

ᐅᔭᕋᒃᑕᕆᐊᖃᓕᕐᓂᐊᓵᖅᑎᓪᓗᒍ ᐊᑯᓂ ᑐᒃᑐᑕᖃᖃᑦᑕᓚᐅᖅᑐᒍᑦ. ᐋᒋᓯ 

ᐱᑦᑕᐅᓛᖑᖃᑦᑕᓚᐅᖅᑐᖅ ᒪᖃᐃᓐᓂᐊᕐᓗᓂ, ᑭᓯᐊᓂ ᒫᓐᓇᐅᓕᖅᑐᖅ 

ᐅᖓᓯᒃᑐᒧᙵᐅᓗᑕ ᑐᒃᑐᓕᐊᖃᑦᑕᓕᖅᑐᒍᑦ. 

- ᐅᖓᓯᒃᑐᒧᑦ ᐊᑉᖁᑎᒃᑯᑦ ᑕᑯᖃᑦᑕᖅᑐᒍᑦ ᑐᒃᑐᓂᒃ ᐊᒻᒪᓗ ᐃᓱᒪᒋᔭᕋ ᖁᓕᒥᒎᓖᑦ 

ᑕᓯᕐᔪᐊᕐᒥᑦ ᓄᖅᖃᖓᑎᑦᑎᖃᑦᑕᕐᒪᖔᑕ ᐊᑉᖁᓵᖅᓯᒪᓂᖏᓐᓂᒃ ᑐᒃᑐᐃᑦ? 

ᑕᕆᐅᕐᒥᐅᑕᐃᑦ ᓂᕐᔪᑏᑦ - ᑕᕆᐅᕐᒥᐅᑕᐃᑦ ᓂᕐᔪᑏᑦ ᐊᒃᑐᖅᑕᐅᓂᐊᖅᐸᑦ? 

ᓄᓇᐅᑉ ᐊᕙᑎᖓ 

- ᐅᖃᖅᑐᑦ ᑐᒃᑐᐃᑦ ᐃᑳᕈᒪᖃᑦᑕᕐᓂᐊᖏᑦᑐᑦ ᐊᓄᕆᒥᑦ ᑲᐃᕕᑦᑐᑦ ᐱᔾᔪᑎᒋᑉᓗᒋᑦ 

- ᐃᓱᒫᓘᑎ ᐳᔪᖃᑖᒃ ᐱᕈᖅᑐᓄᑦ ᑐᒃᑐᐃᑦ ᐊᑉᖁᓵᕐᕕᒋᖃᑦᑕᖅᑕᖏᓐᓂᑦ 

- ᐅᖃᖅᑐᑦ ᑎᖕᒥᓲᑦ ᕿᒫᑎᑦᑎᖃᑦᑕᖅᑐᑦ ᐊᒥᕐᕋᓂᒃ ᑕᑯᔭᐅᓯᒪᖕᒪᑕ ᕿᒫᔪᑦ 

ᒥᑦᑕᖅᑐᖅᑐᓂᒃ ᑎᖕᒥᓲᓂᑦ ᐊᐳᖅᑎᓐᓈᖅᑐᒥᑦ ᒎᓗᒧᑦ ᐅᔭᕋᒃᑕᕆᐊᕐᒥᑦ ᒥᑦᑕᕐᕕᖓᓂᑦ 

ᐃᒪᐅᑉ ᖃᓄᐃᓐᓂᖓᓄᑦ - ᐃᓱᒫᓘᑎ ᐃᒪᐅᑉ ᑎᐱᖓᓂᑦ ᐊᒻᒪᓗ ᐃᖃᓗᖕᓄᑦ ᑕᓯᕐᔪᐊᕐᒥᑦ 

ᐃᒪᕐᒥᐅᑕᐃᑦ ᐊᕙᑎᖓ 
- ᐃᓱᒫᓘᑕᐅᔪᑦ ᐊᒃᑐᖅᑕᐅᓂᖏᑦ ᐃᒪᕐᒥᐅᑕᐃᑦ ᓂᕐᔪᑏᑦ ᐊᒻᒪᓗ ᐃᖃᓗᐃᑦ ᑯᕕᑎᑕᐅᔪᖅ 

ᑕᕆᐅᓕᒃ ᐃᒪᕐᒧᑦ ᐊᒻᒪᓗ ᐊᒃᑐᖅᑕᐅᓯᒪᔪᖅ ᐃᒪᕐᒧᑦ ᑯᕕᑎᑕᐅᓂᖏᑦ ᑕᕆᐅᕐᒧᑦ 

ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ ᐱᔾᔪᑎᖃᖅᑐᑦ 

ᐱᕈᖅᐸᓪᓕᐊᓂᕐᒥᑦ 

ᐃᑲᔫᑏᑦ 

- ᑮᓇᐅᔭᖅ ᐱᑎᑦᑎᖃᑦᑕᖅᑐᖅ ᐊᒻᒪᓗ ᑭᑐᑐᐃᓐᓇᐃᑦ ᑮᓇᐅᔭᕐᒥᒃ ᐱᔪᒪᑉᓗᑎᒃ ᑭᓯᐊᓂ 

ᖃᓄᕐᓕ ᓂᕐᔪᑏᑦ, ᑮᓇᐅᔭᐃᑦ ᐅᑎᖅᑎᑦᑎᔪᖕᓇᖅᐸᑦ ᓂᕐᔪᑎᓂᒃ? 

- ᐃᓱᒫᓘᑎᖃᖅᑐᖓ ᐊᒻᒪᓗ ᖃᐅᔨᒃᑲᓐᓂᖅᑐᖓ ᐊᐳᖅᑎᓐᓈᖅᑐᖅ ᐊᒻᒪᓗ ᑲᖏᖅᖠᓂᖅ 

ᐱᒋᐊᖅᐸᓪᓕᐊᓕᓵᖅᑐᑦ. ᐃᖃᓗᒃᐱᖃᖅᑐᑦ, ᓇᑦᑎᖃᖅᑐᑦ, ᕿᓇᓗᒐᖃᖅᑐᑦ ᐊᒻᒪᓗ 

ᑐᓂᐅᖅᖃᐅᑎᒋᖃᑦᑕᖅᑕᖏᑦ ᖃᑕᙳᑎᖏᓐᓄᑦ ᐊᒻᒪᓗ ᑕᑯᓂᐊᖅᑐᑦ 

ᖃᓄᐃᓕᐅᕐᓂᕆᔭᑉᑎᖕᓂᑦ. ᑕᑯᔪᒪᙱᑦᑐᖓ ᑲᖏᖅᖠᓂᕐᒥᑦ ᑕᒡᕙᓂ ᐱᓯᒪᔪᒥᒃ. 

ᑕᕆᐅᕐᒥᐅᑕᓂᒃ ᓂᕐᔪᑎᖃᖅᑐᑦ, ᓇᑦᑎᕐᓂᑦ, ᕿᓇᓗᒐᕐᓂᑦ ᐃᒻᒪᖄᓗ ᐊᐃᕕᕐᓂᑦ. 

ᐱᓕᕆᐊᒃᓴᖃᖅᑎᑦᑎᓂᖅ - ᐱᓕᕆᐊᒃᓴᖅᑕᖃᕐᓂᐊᖅᐸ ᐃᓄᖕᓄᑦ? ᐱᓕᕆᐊᒃᓴᖅᑕᖃᖃᑦᑕᖅᑐᖅ ᐊᒻᒪᓗ 

ᐱᓕᕆᐊᒃᓴᖃᕈᖕᓃᖅᖢᓂ ᑭᓯᐊᓂ ᓂᕐᔪᑏᑦ ᐆᒪᔾᔪᑎᒋᔭᕗᑦ. ᐃᓄᐃᑦ ᑕᒪᕐᒥᒃ 

ᓂᐅᕕᖅᑕᐅᔪᓃᓐᓇᖅ ᐃᓅᔾᔪᑎᖃᖃᑦᑕᙱᑦᑐᑦ ᐊᒻᒪᓗ ᐊᑭᑐᔪᒻᒪᕆᐅᑉᓗᑎᒃ 

- ᒪᖃᐃᖃᑦᑕᕐᓂᖅ ᐊᑭᑐᔫᔪᖅ ᐅᖅᓱᕐᒧᑦ ᐊᒻᒪᓗ ᐱᖁᑎᓄᑦ 

ᐊᐳᖅᑎᓐᓈᖅᑐᖅ ᐊᒥᓱᑦ ᐅᑭᐅᓂᑦ ᑕᐃᒪᐅᓕᖅᑐᖅ ᑭᓯᐊᓂ 

ᐱᓕᕆᐊᒃᓴᖅᑖᖃᑦᑕᙱᑦᑐᒍᑦ ᐊᒻᒪᓗ ᑮᓇᐅᔭᓂᒃ, ᓱᕙᓕᑭᐊᖑᔪᖅ. 



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 13 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᖅᑎᑑᕐᓚᒃᑐᖅ ᑕᐃᑲᓂ ᐊᒻᒪᓗ ᐊᐅᓚᑦᑎᔨᐅᔪᑦ 

ᖃᐅᔨᒪᕙᑦ ᖃᓄᐃᓕᐅᖃᑦᑕᕐᓂᐅᔪᓂᒃ? 

ᓄᓇᓕᖕᒧᑦ 

ᖃᓄᐃᖏᑦᑎᐊᕐᓂᖅ 

- ᑲᖏᖅᖠᓂᖅ ᐱᔾᔪᑕᐅᔪᓂᒃ ᐱᑕᖃᕈᖕᓇᖅᑐᖅ ᐅᔭᕋᒃᑕᕆᐊᑉ ᐃᓂᖓᓂᑦ ᐱᔪᓂᒃ. 

ᐱᓕᕆᐊᒃᓴᐃᑦ ᓴᖅᕿᖃᑦᑕᖅᑐᑦ ᐊᒻᒪᓗ ᐱᓕᕆᐊᒃᓴᖅᑕᖃᙱᓕᖅᖢᓂ. 

ᐱᖅᖁᓰᑦ 

ᐊᔾᔨᒌᙱᓐᓂᖏᑦ 

- ᒪᒃᑯᒃᑐᕐᔪᐊᖑᓚᐅᖅᑐᖓ ᐊᕙᑎᑦ ᑐᖔᓂ ᐅᑭᐅᖃᖅᑎᓪᓗᖓ ᐊᐳᖅᑎᓐᓈᖅᑐᖅ 

ᐱᒋᐊᓚᐅᖅᑐᖅ ᐊᒻᒪᓗ ᐊᖓᔪᖅᖄᒃᑲ ᐅᖃᐅᑎᔭᐅᓚᐅᖅᑐᑦ 

ᐱᓕᕆᐊᒃᓴᖅᑕᖃᕐᓂᐊᕐᓂᖓᓂᑦ ᑭᓯᐊᓂ ᓴᓗᒻᒪᖅᓴᐃᔨᐅᔪᒍᑦ, ᓂᕐᕆᑎᓐᓂᐊᖅᑎᐅᔪᒍᑦ. 

ᐊᔪᕈᖕᓃᖅᓴᖅᑕᐅᓂᐊᕐᓂᕋᖅᑕᐅᓚᐅᖅᑐᒍᑦ ᐊᒻᒪᓗ ᖁᑦᑎᖕᓂᖅᓴᓄᑦ 

ᐱᓕᕆᐊᓄᐊᕐᓗᑕ. ᐅᐃ-ᐅᐃ-ᖑᔪᑦ ᐊᑐᖃᑦᑕᖅᑕᑉᑎᖕᓂᑦ ᐊᑐᖃᑦᑕᙱᑦᑐᑦ, 

ᐊᑦᑎᖕᓂᖅᓴᓂᑦ ᐱᓕᕆᐊᓂᑦ ᐱᒋᐊᖃᑦᑕᙱᑦᑐᑦ ᐊᒻᒪᓗ ᖁᑦᑎᖕᓂᖅᓴᓄᑦ 

ᐱᓕᕆᐊᓄᐊᖅᑕᐅᖃᑦᑕᖅᑐᑦ. ᐊᒃᓱᕈᖅᖢᑕ ᐱᓕᕆᖃᑦᑕᕐᒥᔪᒍᑦᑕᐅᖅ. 

- ᐃᓄᐃᑦ ᐊᑐᖃᑦᑕᖅᑐᑦ ᐊᔾᔨᐅᙱᑦᑐᒃᑯᑦ ᐃᓅᓂᖏᓐᓄᑦ ᐊᒻᒪᓗ ᐅᖃᖃᑦᑕᖅᑐᑦ 

ᐃᓕᓐᓂᐊᕆᐊᖃᕐᓂᖏᓐᓂᒃ ᐅᐃ-ᐅᐃ-ᑎᑐᑦ ᐅᖃᓪᓚᖕᓂᕐᒥᒃ ᐅᔭᕋᒃᑕᕆᐊᕐᒥᑦ 

ᐱᓕᕆᔪᖕᓇᕐᓂᐊᕐᓗᑎᒃ. ᐅᖃᐅᑎᔭᐅᖃᑦᑕᖅᑐᒍᑦ ᐊᖏᕐᕋᐅᒍᑉᑕ 

ᓴᓇᙱᓚᐅᐱᓪᓚᖕᓂᐊᕐᓗᑕ ᐅᔭᕋᒃᑕᕆᐊᕐᒥᑦ ᐅᖃᐅᓯᖃᖁᔭᐅᖏᖦᖢᑕ, ᐃᓄᐃᑦ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ ᑭᑐᓗᒃᑖᓂᒃ ᐃᒃᐱᒍᓱᒡᕕᖃᖁᔭᐅᑉᓗᑎᒃ. 

ᐱᕈᖅᐸᓪᓕᐊᓂᕐᒥᑦ 

ᐃᑲᔫᑏᑦ 

- ᑐᒃᑐᐃᑦ ᑕᒡᕘᓇ ᐊᑉᖁᓵᖃᑦᑕᐃᓐᓇᖁᔭᕗᑦ. ᓂᐅᕕᖃᑦᑕᕆᐊᖃᕐᓂᐊᖅᑐᒍᑦ ᑐᒃᑐᓂᑦ 

ᐊᑐᓂ $500-ᓂᒃ ᐊᑭᖃᖅᑐᓂᒃ? 

- ᑕᑯᖃᑦᑕᖅᑐᒍᑦ ᐱᓕᕆᐊᒃᓴᖅᑕᖃᓗᐊᖏᑦᑐᖅ ᓄᓇᓕᖕᓂᑦ 

ᐊᕐᓇᐃᑦ 

ᐊᑦᑕᕐᓇᖅᑐᒦᖏᓐᓂᖏᑦ 

- ᐊᔪᕐᓇᖃᑦᑕᓚᐅᖅᑐᖅ ᐊᕐᓇᓄᑦ ᐃᓂᑕᖃᓕᕐᓂᐊᓵᖅᑎᓪᓗᒍ ᐊᒻᒪᓗ 

ᑕᐅᑐᒃᑐᖃᖃᑦᑕᖅᖢᓂ ᓲᕐᓗ ᐃᓕᓐᓂᐊᕆᐊᖅᑎᑕᐅᓯᒪᔪᒦᑦᑐᑎᑐᑦ. 

ᐊᒃᓱᕈᕐᓇᖅᑐᒃᑰᑦᑎᐊᓕᓚᐅᖅᑐᖓ ᐊᒻᒪᓗ ᐱᓕᕆᐊᕋ ᐊᓯᐅᔨᑉᓗᒍ.  

ᐊᓯᖏᑦ 

ᖃᐅᔨᒋᐊᖃᑦᑕᕐᓂᖅ - ᐃᓱᒫᓘᑕᐅᔪᑦ ᖁᓕᒥᒎᓖᑦ ᖃᓄᐃᓕᐅᖃᑦᑕᕐᓂᖏᓐᓄᑦ ᐅᐱᕐᖔᖅ 2018-ᒥᑦ ᑲᑭᐊᒃᑐᖅ 

ᑰᖕᒧᙵᐅᑎᓪᓗᑕ (Clear Water River) ᑐᖑᔪᖅᑐᖅ ᐊᒻᒪᓗ ᖃᑯᖅᑐᖅ ᖁᓕᒥᒎᓕᒃ 

ᐊᐅᓚᑦᑎᓚᐅᖅᑐᖅ ᑐᒃᑐᓂᒃ. ᖁᓕᒥᒎᓕᒃ ᖁᖓᓯᕈᓯᖅᑐᐃᓚᐅᖅᐸ ᐅᕝᕙᓘᓐᓃᑦ 

ᕿᓂᖅᓴᐃᑉᓗᓂ? 

- ᖃᓄᖅ ᖁᓕᒥᒎᓖᑦ ᖃᐅᔨᓴᖃᑦᑕᖅᐸᑦ ᖃᖓᑕᓂᖏᑦᑕ ᖁᑦᑎᖕᓂᖓᓂᑦ? ᓂᐱᓕᐅᕈᑎ 

ᐊᐅᓪᓚᖅᑎᑦᑐᖕᓇᖅᐸᖓᑦ ᐊᒻᒪᓗ ᓄᖅᖃᖅᑎᓪᓗᒍ? 

- ᒪᖃᐃᑏᑦ ᐅᖃᓘᑎᐊᓚᖏᓐᓂᒃ ᐊᑐᖅᖢᑎᒃ ᐊᔾᔨᓕᐅᕆᖃᑦᑕᓕᖅᑐᑦ 

ᐅᖃᐅᓯᕆᔾᔪᑕᐅᖃᑦᑕᕈᖕᓇᕐᓂᐊᕐᒪᑕ 

- ᒪᖃᐃᑏᑦ ᒪᖃᐃᑎᓪᓗᒋᑦ ᖁᕕᐊᓱᖃᑦᑕᙱᑦᑐᑦ ᖁᓕᒥᒎᓖᑦ ᐊᑦᑎᓈᓗᐊᖅᖢᑎᒃ 

ᖃᖓᑕᔭᕌᖓᑕ 

- ᖃᑉᓰᖅᑕᖃᑦᑕᖅᐸᑦ ᖃᖓᑕᓲᒃᑯᑦ ᕿᓂᖅᓴᐃᑉᓗᑎᒃ? ᖃᐅᔨᔪᖕᓇᖅᐱᑎᒍᑦ ᖃᖓᒃᑰᖓᔪᑦ 

ᖃᖓᑕᓲᓄᑦ ᐱᓗᐊᖅᑐᒥᑦ ᐊᑦᑎᓈᖃᑦᑕᖅᑐᑦ? 

- ᐊᒡᓃᑯᒃᑯᑦ ᑕᖅᕿᓗᒃᑖᕐᒥᑦ ᐱᓂᐊᓵᖅᑎᓪᓗᒋᑦ ᐱᓕᕆᓂᐅᔪᑦ ᖃᐅᔨᒃᑲᐃᔪᖕᓇᖅᐸᑦ ᓲᕐᓗ 

ᖁᓕᒥᒎᓖᑦ ᖃᖓᑕᑲᑕᖕᓂᐊᖅᑎᓪᓗᒋᑦ? 

- ᑲᑉᐱᐊᓇᖃᑦᑕᓕᖅᑐᖅ ᐃᒥᕆᐊᒃᓴᖅ ᑕᓯᕐᓂᑦ ᐊᒥᓱᐃᑦ ᐃᒪᖃᕐᓃᑦ ᐊᐳᖅᑎᓐᓈᖅᑑᑉ 

ᐃᓂᖓᑎᒎᖃᑦᑕᕐᒪᑕ. 



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 14 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

ᐱᓕᕆᐊᓕᒃ 

ᐃᓚᐅᖃᑕᐅᑎᑕᐅᓂᖓ 

- ᐊᒡᓃᑯᒃᑯᓐᓂᑦ ᓇᖕᒥᓂᖃᖅᑑᑉ ᐊᑎᐊᓂᒃ ᐱᔪᒪᔪᖓ ᐅᖃᓪᓚᖃᑎᒋᓂᐊᕋᑉᑯ ᐊᒻᒪᓗ 

ᖃᐅᔨᑎᓪᓗᒍ ᐃᓱᒫᓘᑎᒋᔭᒻᓂᑦ 

 

3.4 ᓇᐅᔮᑦ 

 
ᐊᔾᔨ 4: ᓇᐅᔮᓂᑦ ᓄᓇᓕᖕᒥᑦ ᑲᑎᒪᓂᖅ 

 

ᐱᔾᔪᑎᖃᖅᑐᖅ ᐱᔾᔪᑕᐅᔪᑦ/ᐅᖃᐅᓯᒃᓴᐃᑦ/ᐃᓱᒫᓘᑏᑦ 

ᐱᕈᖅᐸᓪᓕᐊᓂᖃᖃᑎᒌᒃᑐᓂᒃ ᐱᔾᔪᑎᓖᑦ 

ᓄᓇᐅᑉ ᐊᕙᑎᖓ 

- ᐃᓱᒫᓘᑕᐅᔪᑦ ᐊᑉᖁᓵᖃᑦᑕᖅᑐᑦ ᑎᖕᒥᐊᑦ ᐊᒃᑐᖅᑕᐅᓂᐊᕐᒪᖔᑕ ᐊᓄᕆᒧᑦ 

ᑲᐃᕕᑎᑕᐅᔪᓄᑦ 

- ᓄᓇᓕᖕᒥᐅᑕᐃᑦ ᑐᒃᑐᑦᑐᖕᓇᖃᑦᑕᓚᐅᖅᓯᒪᔪᑦ ᓄᓇᓕᐅᑉ ᖃᓂᑕᖓᓂᑦ ᒫᓐᓇᐅᓕᑐᕐᓕ 

ᐊᑕᐅᓯᖅ ᐅᑉᓗᓪᓗᐊᕐᒥᑦ ᐃᖏᕐᕋᔭᕆᐊᖃᖃᑦᑕᓕᖅᑐᑦ 

ᐃᒪᕐᒥᐅᑕᐃᑦ 

ᐊᕙᑎᖓ 

- ᐃᓱᒫᓘᑏᑦ ᐅᒥᐊᕐᔪᐊᑦ ᐊᒥᓱᙳᕐᓂᖏᓐᓄᑦ ᕿᓇᓗᒐᕐᓄᑦ, ᓇᑦᑎᕐᓄᑦ, ᐊᒻᒪᓗ ᐊᐃᕕᕐᓄᑦ 

ᓂᐱ - ᐅᖃᖅᑐᖅ ᑐᒃᑐᐃᑦ ᐃᒃᐱᒋᓴᕋᐃᑦᑎᐊᖅᑐᑦ ᓂᐱᖃᕐᓂᕐᒧᑦ 

ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ ᐱᔾᔪᑎᖃᖅᑐᑦ 



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 15 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

ᐱᔾᔪᑎᖃᖅᑐᖅ ᐱᔾᔪᑕᐅᔪᑦ/ᐅᖃᐅᓯᒃᓴᐃᑦ/ᐃᓱᒫᓘᑏᑦ 

ᐃᑲᔫᑏᑦ ᐊᐱᖅᖁᑎ ᒥᑦᑕᕐᕕᒃ ᐃᑯᒻᒪᖅᖁᑎᖃᖅᑎᑦᑎᓇᔭᕐᒪᖔᑦ ᑲᖏᖅᖠᓂᕐᒧᑦ 

ᐊᓯᖏᑦ  

ᐱᓕᕆᐊᖅ 

ᖃᓄᐃᑦᑑᓂᐊᕐᓂᖓ 

- ᐊᐱᖅᖁᑎ ᓱᖕᒪᑦ ᒥᑦᑕᕐᕕᐅᑉ ᐃᓂᒋᔭᖓ ᓂᕈᐊᖅᑕᐅᓚᐅᕐᒪᖔᑦ 

ᖃᐅᔨᒋᐊᖃᑦᑕᕐᓂᖅ 
- ᐅᖃᖅᑐᖅ ᖁᓕᒥᒎᓖᑦ ᐊᒃᑐᖅᓯᖃᑦᑕᖅᑐᑦ ᑐᒃᑐᓂᒃ ᐊᒻᒪᓗ ᐊᑦᑎᓈᓗᐊᖅᖢᑎᒃ 

ᖃᖓᑕᖃᑦᑕᖅᑐᑦ 

 

3.5 ᑎᑭᕋᕐᔪᐊᖅ 

 

 
ᐊᔾᔨ 5: ᑎᑭᕋᕐᔪᐊᕐᒥᑦ ᓄᓇᓕᖕᒥᑦ ᑲᑎᒪᓂᖅ 

 

 

  



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 16 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

ᐱᔾᔪᑎᖃᖅᑐᖅ ᐱᔾᔪᑕᐅᔪᑦ/ᐅᖃᐅᓯᒃᓴᐃᑦ/ᐃᓱᒫᓘᑏᑦ 

ᐱᕈᖅᐸᓪᓕᐊᓂᖃᖃᑎᒌᒃᑐᓂᒃ ᐱᔾᔪᑎᓖᑦ 

ᓄᓇᐅᑉ ᐊᕙᑎᖓ 

- ᐊᐱᖅᖁᑎ ᓱᓇᑐᐃᓐᓇᓂᒃ ᐃᓕᑦᑎᓂᖅᑕᖃᕐᒪᖔᑦ ᐊᐳᖅᑎᓐᓈᖅᑐᒥᑦ ᒎᓗᒧᑦ 

ᐅᔭᕋᒃᑕᕆᐊᕐᒥᑦ ᒥᑦᑕᕐᕕᒃ ᐊᒃᑐᖅᓯᓂᖓ ᑐᒃᑐᓄᑦ 

- ᐃᓱᒫᓘᑏᑦ ᒥᑦᑕᕐᕕᒃ ᐊᒻᒪᓗ ᐊᓄᕆᒥᑦ ᑲᐃᕕᑦᑐᑦ ᑐᒃᑐᐃᑦ ᐊᑉᖁᓵᖅᑎᓪᓗᒋᑦ 

ᐊᑉᖁᑎᖓᓂᖏᓐᓄᑦ 

- ᐅᖃᖅᑐᑦ ᑐᒃᑐᐃᑦ ᓄᓇᓕᐊᓛᑉ ᑐᓄᐊᓄᐊᖃᑦᑕᖅᑐᑦ, ᐊᖏᒡᓕᒋᐊᖅᓯᓂᕐᒧᑦ 

ᐸᕐᓇᐅᑕᐅᓯᒪᔪᒥᑦ 

- ᐃᓱᒫᓘᑏᑦ ᑕᕆᐅᓕᒃ ᐃᒪᖅ ᑯᕕᔪᓄᑦ. ᐅᖃᖅᑐᑦ ᑕᕆᐅᖅ ᑯᕕᓚᐅᖅᑐᖅ ᓄᓇᒧᑦ 

ᑎᑭᕋᕐᔪᐊᕐᒥᑦ ᐊᒻᒪᓗ ᐱᖅᖁᓯᕆᓚᐅᖅᑕᖓᓄᑦ ᐅᑎᓚᐅᖅᓯᒪᙱᓕᖅᖢᓂ, ᑭᓯᐊᓂ ᓄᓇᒥᑦ 

ᐃᑯᐊᓪᓚᓚᐅᖅᑐᖅ ᐱᕈᖅᑐᑦ ᐅᑎᖅᓵᓕᓂᖅᓴᐅᓚᐅᖅᑐᑦ  

ᐃᒪᕐᒥᐅᑕᐃᑦ 

ᐊᕙᑎᖓ 

- ᐃᓱᒫᓘᑏᑦ ᐅᒥᐊᕐᔪᐊᑦ ᐊᒥᓱᙳᕐᓂᖏᓐᓄᑦ ᕿᓇᓗᒐᕐᓄᑦ, ᓇᑦᑎᕐᓄᑦ, ᐊᒻᒪᓗ ᐊᐃᕕᕐᓄᑦ 

ᓂᐱ - ᐅᖃᖅᑐᑦ ᐊᓄᕆᒥᑦ ᑲᐃᕕᑦᑐᑦ ᓂᐱᖃᖅᑑᔭᒋᑦᑐᑦ ᑭᓯᐊᓂ ᑕᐃᒪᓐᓇᐃᖏᑦᑐᖅ 

ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ ᐱᔾᔪᑎᖃᖅᑐᑦ 

ᐱᖅᑯᓯᕆᔭᐅᔪᒃᑯᑦ 

ᓄᓇᒥᑦ ᐊᑐᕐᓂᖅ 

- ᐃᓱᒫᓘᑏᑦ ᐊᒃᑐᖅᓂᐅᔪᑦ ᒪᖃᐃᑎᓄᑦ ᐊᓄᕆᒥᑦ ᑲᐃᕕᑦᑐᓂᑦ ᐊᒻᒪᓗ ᒥᑦᑕᕐᕕᖕᒥᑦ   

ᐊᓯᖏᑦ 

ᐱᓕᕆᐊᖅ 

ᖃᓄᐃᑦᑑᓂᐊᕐᓂᖓ  

- ᐅᖃᖅᑐᖅ ᐸᓯ ᖃᓄᐃᖏᑦᑐᖅ ᑲᖏᖅᖠᓂᐅᑉ ᒥᑦᑕᕐᕕᖓᓂᑦ ᑕᓯᕐᔪᐊᕐᒥᑦ ᒎᓗᒥᑦ 

ᐅᔭᕋᒃᑕᕆᐊᕐᒧᑦ 

- ᐊᐱᖅᖁᑎ ᓱᖕᒪᑦ ᑕᓯᕐᔪᐊᕐᒥᑦ ᒎᓗᒥᑦ ᐅᔭᕋᒃᑕᕆᐊᖅ ᐊᖏᒡᓕᒋᐊᕆᐊᖃᕐᒪᖔᑦ 

ᐃᓚᐅᖃᑕᐅᓃᑦ  

- ᐅᖃᖅᑐᖅ ᐃᓐᓇᕆᔭᐅᔪᑦ ᑲᑎᒪᔨᐊᓛᑦ ᑲᑎᒪᒋᐊᓚᐅᖅᑐᑦ ᑕᓯᕐᔪᐊᕐᒥᑦ 

ᐊᖏᒡᓕᒋᐊᖅᓯᓂᕐᒧᑦ ᒥᒃᓵᓄᑦ ᑭᓯᐊᓂ ᓄᖅᖃᖅᑎᑕᐅᓚᐅᖅᑐᖅ ᓄᕙᒡᔪᐊᕐᓇᖅ-19 

ᐱᔾᔪᑎᒋᑉᓗᒍ 

ᖃᐅᔨᒋᐊᖃᑦᑕᕐᓂᖅ 

- ᖃᐅᔨᓴᐃᓂᖅᑕᖃᓚᐅᖅᓯᒪᕙ ᑕᕆᐅᓕᒃ ᐃᒪᖅ ᑯᕕᑎᑕᐅᓂᐊᕐᓂᖓᓄᑦ ᐃᑎᕕᐊᓄᑦ? 

- ᑕᕆᐅᓕᒃ ᐃᒪᖅ ᑯᕕᑎᑕᐅᖏᑎᓪᓗᒍ, ᓇᒧᑦ ᑐᖅᖁᖅᑕᐅᓯᒪᖃᑦᑕᖅᐸ? 

 

  



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 17 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

3.6 ᐃᒡᓗᓕᒑᕐᔪᒃ – ᓈᓚᒡᕕᐊᓛᒃᑯᑦ ᑐᓵᑎᑦᑎᓂᖅ 

 
ᐊᔾᔨ 6: ᐃᒡᓗᓕᒑᕐᔪᖕᒥᑦ ᓈᓚᒡᕕᐊᓛᒃᑯᑦ ᑐᓵᑎᑦᑎᓂᖅ 

 

 

 

ᐱᔾᔪᑎᖃᖅᑐᖅ ᐱᔾᔪᑕᐅᔪᑦ/ᐅᖃᐅᓯᒃᓴᐃᑦ/ᐃᓱᒫᓘᑏᑦ 

ᐱᕈᖅᐸᓪᓕᐊᓂᖃᖃᑎᒌᒃᑐᓂᒃ ᐱᔾᔪᑎᓖᑦ 

ᓄᓇᐅᑉ ᐊᕙᑎᖓ 

- ᖃᓄᐃᓕᐅᕐᓂᖅᑕᖃᐅᓗᐊᖅᑐᖅ ᐊᒻᒪᓗ ᐃᒥᓲᙱᓐᓂᖅᓴᐃᑦ ᑐᒃᑐᐃᑦ 

ᐃᒡᓗᓕᒑᕐᔪᒃᑰᖃᑦᑕᓕᖅᑐᑦ ᑕᐃᒪᙵᓂᑦ ᑕᓯᕐᔪᐊᕐᒥᑦ ᒎᓗᒥᑦ ᐅᔭᕋᒃᑕᕆᐊᖅ ᓴᓇᔭᐅᖕᒪᑦ. 

- ᐃᓱᒫᓘᑏᑦ ᐊᒃᑐᖅᑕᐅᓂᖏᑦ ᐱᕈᖅᑐᐃᑦ ᐊᒻᒪᓗ ᐸᐅᕐᖓᖅᑕᕆᐊᖃᑦᑕᖅᑐᑦ. 

- ᐃᓱᒫᓘᑏᑦ ᐊᒃᑐᖅᑕᐅᓂᖏᑦ ᓄᓇᒥᐅᑕᐃᑦ ᓂᕐᔪᑏᑦ 

ᐃᒪᕐᒥᐅᑕᐃᑦ 

ᐊᕙᑎᖓ 

- ᐃᓱᒫᓘᑏᑦ ᐊᒃᑐᖅᓯᓂᐅᔪᓂᑦ ᐅᒥᐊᕐᔪᐊᓂᑦ ᐊᒻᒪᓗ ᓯᑲᐅᓂᑦ ᐱᔪᓂᒃ 

- ᐃᓱᒫᓘᑏᑦ ᐅᒥᐊᕐᔪᐊᑦ ᐊᒥᓱᙳᕆᐊᕐᓂᐊᕐᓂᖏᓐᓄᑦ 

- ᐊᒥᓲᙱᓐᓂᖅᓴᐅᓕᖅᑐᑦ ᐱᑕᖃᕈᖕᓃᖅᑐᓪᓘᓐᓃᑦ ᕿᓇᓗᒐᐃᑦ ᐊᒻᒪᓗ ᓇᑦᑏᑦ 

ᑕᑯᔭᐅᖃᑦᑕᖅᑐᑦ ᐅᔭᕋᒃᑕᕆᐊᖅᑕᖃᓕᕐᒪᑦ 

ᓯᓚ - ᐃᓱᒫᓘᑎ ᓯᓚ ᐊᓯᔾᔨᖅᐸᓪᓕᐊᓂᖓᓄᑦ 

ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ ᐱᔾᔪᑎᖃᖅᑐᑦ 

ᐃᑲᔫᑏᑦ 
- ᑮᓇᐅᔭᐃᑦ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᖕᓄᐊᖃᑦᑕᖅᑐᑦ ᐊᒻᒪᓗ ᓄᓇᕗᑦ 

ᑐᙵᕕᒃᑯᓐᓄᑦ ᑭᓯᐊᓂ ᑕᑯᔭᐅᖃᑦᑕᙱᑦᑐᑦ ᐃᓄᖏᓐᓄᑦ ᐃᒡᓗᓕᒑᕐᔪᖕᒥᑦ. 



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 18 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

ᐱᔾᔪᑎᖃᖅᑐᖅ ᐱᔾᔪᑕᐅᔪᑦ/ᐅᖃᐅᓯᒃᓴᐃᑦ/ᐃᓱᒫᓘᑏᑦ 

- ᐃᒡᓗᓕᒑᕐᔪᒃ ᐊᓯᐊᒍᒃᑲᓐᓂᖅ ᑮᓇᐅᔭᓕᐅᕈᑎᒃᓴᖃᙱᑦᑐᖅ.  

ᐱᖅᑯᓯᕆᔭᐅᔪᒃᑯᑦ 

ᓄᓇᒥᑦ ᐊᑐᕐᓂᖅ 

- ᐅᖃᖅᑐᑦ ᐊᖏᒡᓕᒋᐊᖁᔨᙱᖦᖢᑎᒃ ᐅᔭᕋᒃᑕᕆᐊᕐᒥᑦ ᐃᓱᒫᓘᑕᐅᔪᑦ ᐱᔾᔪᑎᒋᑉᓗᒋᑦ 

ᒪᖃᐃᕝᕕᐅᖃᑦᑕᖅᑐᓂᒃ ᐊᒻᒪᓗ ᑭᖑᕚᖑᓂᐊᖅᑐᑦ 

ᐊᑭᐅᔪᖅ ᐃᓅᓂᕐᒧᑦ - ᓂᖀᑦ ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ ᐃᓄᐃᑦ ᓂᕿᖏᑦ ᐊᑐᖅᑕᐅᔭᕆᐊᖃᖅᑐᑦ ᐃᓄᖕᓄᑦ 

ᐊᓯᖏᑦ 

ᖃᐅᔨᒋᐊᖃᑦᑕᕐᓂᖅ  

- ᐃᒡᓗᓕᒑᕐᔪᒃ ᑕᑯᖃᑦᑕᖅᑐᖅ ᐊᒃᑐᖅᓯᓂᐅᔪᓂᒃ ᑕᒪᐃᓐᓂᑦ ᑕᓯᕐᔪᐊᕐᒥᑦ ᒎᓗᒥᑦ 

ᐅᔭᕋᒃᑕᕆᐊᕐᒥᑦ ᐊᒻᒪᓗ ᐊᐳᖅᑎᓐᓈᖅᑐᖅ ᒎᓗᒧᑦ ᐅᔭᕋᒃᑕᕆᐊᕐᒥᑦ 

- ᐅᖃᖅᑐᖅ ᓯᑲᐅᑦ ᐃᒃᑲᕆᓯᒪᔪᑦ ᖁᓕᒥᒎᓕᒃ ᕿᑭᖅᑕᒥᑦ (Helicopter Island) 

 



2022 ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᓄᑦ ᓇᐃᓈᖅᓯᒪᔪᖅ ᐅᓂᑉᑳᖅ ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 19 ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034 

4 ᓇᐃᓪᓕᒋᐊᖅᓯᒪᔪᒃᑯᑦ ᐊᒻᒪᓗ ᐱᐊᓂᒍᑎᖓ 

ᐊᕙᑎᓕᕆᔨᒃᑯᑦ ᑐᑭᓯᐅᒪᔾᔪᑏᑦ ᒥᒃᓵᓄᑦ ᑲᑎᒪᑎᑦᑎᓂᖏᓐᓂᑦ ᓄᓇᓕᖕᒥᐅᑕᐃᑦ ᐃᓱᒪᒋᔭᖏᓐᓂᒃ ᐊᒻᒪᓗ 

ᐃᓱᒫᓘᑎᒋᔭᖏᓐᓂᒃ ᑐᓂᓯᓚᐅᖅᑐᑦ ᐊᔾᔨᒌᙱᑦᑐᓂᒃ ᐱᔾᔪᑎᖃᖅᑐᓂᒃ ᐊᒡᓃᑯᒃᑯᑦ “ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ”-ᒧᑦ 

ᑐᒃᓯᕋᐅᑎᖓᓄᑦ; ᐃᓚᖏᑦ ᐱᔾᔪᑎᖃᖅᑐᑦ ᐊᒃᑐᖅᓯᓂᐅᔪᖕᓇᖅᑐᓂᒃ “ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ”-ᒧᑦ ᑐᒃᓯᕋᐅᑎᒥᑦ 

ᐱᔪᓂᒃ, ᐊᒻᒪᓗ ᐊᕙᑎᓕᕆᔨᒃᑯᑦ ᐱᕙᓪᓕᐊᓂᖓᑦ ᐊᒻᒪᓗ ᒪᓕᒐᓕᕆᓂᖅ ᑕᓯᕐᔪᐊᕐᒥᑦ ᒎᓗᒥᑦ ᐅᔭᕋᒃᑕᕆᐊᕐᒧᑦ. 

ᑕᒪᓗᒃᑖᕐᓚᒃ ᑕᐅᑐᒐᕆᔭᐅᔪᖅ ᓄᓇᓕᖕᓄᙵᐅᓂᖏᑦ ᐊᕙᑎᓕᕆᔨᒃᑯᑦ ᖃᐅᔨᓴᐃᓂᖓᑦ “ᑕᓯᕐᔪᐊᕐᒥᑦ 

ᐅᐃᒍᒋᐊᖅᓯᓂᖅ”-ᒧᑦ ᑐᒃᓯᕋᐅᑎᒥᑦ, ᑲᑎᒪᔩᑦ ᐃᓚᓕᐅᑎᓂᐊᖅᑕᖏᑦ ᐊᐱᖅᖁᑕᐅᔪᑦ, ᐅᖃᐅᓯᐅᔪᑦ, ᐅᖃᐅᔾᔨᓂᐅᔪᑦ, 

ᐊᒻᒪᓗ ᖃᐅᔨᒪᓂᕐᒥᒃ ᑐᓂᓯᓂᐅᔪᑦ ᓄᓇᓕᖕᓂᑦ ᖃᐅᔨᓴᐃᓂᕐᒧᑦ ᑐᕌᖓᔪᓄᑦ ᐊᒻᒪᓗ ᖃᐅᔨᓴᐃᓂᖃᕐᓂᕐᒧᑦ ᐅᖃᖅᓯᒪᔪᑐᑦ 

ᐊᑖᓂ. 

ᐱᔾᔪᑎᒋᑉᓗᒍ “ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ”-ᒧᑦ ᑐᒃᓯᕋᐅᑎ, ᓄᓇᓕᖕᒥᐅᑕᐃᑦ ᐅᖃᖅᑐᑦ ᐅᑯᓂᙵᑦ: 

▪ ᐊᐱᖅᖁᑏᑦ ᐱᓕᕆᐊᑉ ᒥᒃᓵᓄᑦ, ᐃᓚᐅᑉᓗᑎᒃ ᐸᕐᓇᐅᑏᑦ ᒥᑦᑕᕐᕕᖕᒧᑦ. 

▪ ᐃᓱᒫᓘᑏᑦ ᐊᖏᔪᒥᒃ ᖃᓄᐃᖓᓕᖅᑎᑦᑎᓂᐅᔪᑦ ᐱᔪᓂᒃ ᐊᓄᕆᒥᑦ ᑲᐃᕕᑦᑐᓂᑦ ᐊᒻᒪᓗ ᒥᑦᑕᕐᕕᖕᒥᑦ ᓄᓇᐅᑉ 

ᐊᕙᑎᒧᑦ ᐊᒻᒪᓗ ᓄᓇᒥᐅᑕᐃᑦ ᓂᕐᔪᑎᓄᑦ, ᐃᓚᐅᑉᓗᑎᒃ ᑐᒃᑐᐃᑦ ᐊᒻᒪᓗ ᐊᑉᖁᓵᖃᑦᑕᖅᑐᑦ ᑎᖕᒥᐊᑦ ᓄᓇᒥᒃ 

ᐊᓯᐅᔨᓂᕐᒥᑦ ᐱᔪᓂᒃ, ᓂᐱᖃᕐᓂᕐᒧᑦ, ᑕᑯᒃᓴᐅᔪᑦ ᐃᖢᐃᓵᕆᓃᑦ, ᐊᒻᒪᓗ ᐳᔪᖃᑖᖕᒥᑦ. 

▪ ᐅᖃᐅᓯᐅᔪᑦ ᑕᕆᐅᓕᒃ ᐃᒪᖅ ᑯᕕᔪᒥᒃ ᐊᒻᒪᓗ ᖃᓄᐃᖓᓕᖅᑎᑦᑎᓂᖓ ᓄᓇᐅᑉ ᐊᕙᑎᖓᓂᑦ. 

▪ ᐱᒻᒪᕆᐅᓂᖏᑦ ᑐᒃᑐᐃᑦ ᐊᒻᒪᓗ ᐃᒪᕐᒥᐅᑕᐃᑦ ᓂᕐᔪᑏᑦ. 

▪ ᐊᐃᖅᖁᑏᑦ ᐃᒪᑦᑎᐊᕙᐅᑉ ᒥᒃᓵᓄᑦ ᐊᒻᒪᓗ ᐃᖃᓗᐃᑦ. 

▪ ᐃᓱᒫᓘᑏᑦ ᐊᒃᑐᖅᓯᓂᐅᔪᓂᒃ ᐅᒥᐊᕐᔪᐊᓂᑦ ᐱᔪᓂᒃ ᐃᒪᐅᑉ ᐊᕙᑎᖓᓄᑦ. 

▪ ᐊᐱᖅᖁᑏᑦ ᐃᓄᐃᑦ ᐱᓕᕆᑎᑕᐅᓂᖏᓐᓄᑦ (ᑕᒪᐃᓐᓂᑦ ᐅᓯᐅᔨᓃᑦ ᐅᔭᕋᒃᑕᕆᐊᕐᒥᑦ ᒥᑦᑕᕐᕕᖕᒥᑦ ᐊᒻᒪᓗ 

ᐱᔭᐅᔪᓂᒃ ᐱᓕᕆᐊᒃᓴᒃᑲᓐᓂᐅᔪᑦ ᓴᖅᕿᑦᑐᑦ “ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᖅ”-ᒧᑦ ᑐᒃᓯᕋᐅᑎᒥᑦ), ᓄᓇᓕᖕᒥᑦ 

ᐃᑲᔫᑎᐅᔪᑦ ᑕᑯᔭᐅᓂᐊᕐᒪᖔᑕ, ᐊᒻᒪᓗ ᐅᖃᐅᓯᐅᔪᑦ ᒫᓐᓇᐅᔪᖅ ᐱᓕᕆᐊᒃᓴᖅᑕᖃᙱᓐᓂᖅ. 

▪ ᐱᒻᒪᕆᐅᓂᖓ ᐃᓄᐃᑦ ᓂᕿᖏᑦ ᐊᒻᒪᓗ ᐱᖅᖁᓯᒃᑯᑦ ᓄᓇᒥᑦ ᐊᑐᖃᑦᑕᕐᓂᖅ. 

▪ ᐃᓕᑕᐅᔪᑦ ᐊᒻᒪᓗ ᖃᐅᔨᔭᐅᔪᑦ ᑕᐃᒪᐅᔪᓂᑦ ᑕᓯᕐᔪᐊᕐᒥᑦ ᒎᓗᒥᑦ ᐅᔭᕋᒃᑕᕆᐊᕐᒥᑦ ᐊᒻᒪᓗ ᐊᐳᖅᑎᓐᓈᖅᑐᒥᑦ 

ᒎᓗᒧᑦ ᐅᔭᕋᒃᑕᕆᐊᕐᒥᑦ. 

ᐅᖃᐅᓯᐅᔪᑦ ᖃᐅᔨᓴᐃᓂᖅ ᓈᒻᒪᒋᔭᐅᔪᑦ ᐱᓕᕆᐊᓂᑦ ᐃᓚᐅᔪᑦ: 

▪ ᐃᓚᔭᐅᓂᖏᑦ ᓇᓗᓇᐃᔭᖅᓯᒪᔪᑦ ᓄᓇᓖᑦ ᐃᒃᐱᒍᓱᖕᓂᖏᑦ ᐊᒃᑐᖅᓯᓂᐅᔪᓂᒃ ᒫᓐᓇᐅᔪᖅ ᐅᔭᕋᒃᑕᕆᐊᓂᑦ, 

ᑕᒪᐃᓐᓂᑦ ᑕᓯᕐᔪᐊᕐᒥᑦ ᒎᓗᒥᑦ ᐅᔭᕋᒃᑕᕆᐊᕐᒥᑦ ᐊᒻᒪᓗ ᐊᐳᖅᑎᓐᓈᖅᑐᒥᑦ ᒎᓗᒧᑦ ᐅᔭᕋᒃᑕᕆᐊᕐᒥᑦ 

ᐊᒃᑐᖅᓯᓂᖏᑦ ᓂᕐᔪᑎᓂᑦ, ᐃᒪᕐᒥᐅᑕᓂᑦ, ᐊᒻᒪᓗ ᐱᖅᖁᓯᕆᔭᐅᔪᒃᑯᑦ ᓄᓇᒥᑦ ᐊᑐᖃᑦᑕᕐᓂᕐᓂᑦ. 

▪ ᐅᖃᐅᓯᐅᔪᑦ ᐅᕕᖓᓂᕆᔭᖓᑕ ᐅᑭᐅᓗᒃᑖᖅ ᐊᑉᖁᑎᐅᑉ. 

▪ ᐃᓱᒫᓘᑏᑦ ᐊᒃᑐᖅᓯᓂᖏᑦ ᖁᓕᒥᒎᓖᑦ ᑐᒃᑐᐃᑦ ᐊᑉᖁᓵᖃᑦᑕᕐᓂᖏᓐᓄᑦ ᐊᒻᒪᓗ ᐱᖅᖁᓯᕆᔭᐅᔪᒃᑯᑦ ᓄᓇᒥᑦ 

ᐊᑐᖃᑦᑕᕐᓂᕐᓂᑦ. 

ᐊᕙᑎᓕᕆᔨᒃᑯᑦ ᖁᕕᐊᒋᔭᖏᑦ ᐃᓚᐅᖃᑕᐅᓂᖏᑦ ᓄᓇᓕᖕᒥᐅᑕᐃᑦ ᑕᒪᐃᓐᓂᑦ ᖃᐅᔨᓴᐃᓂᕐᒥᑦ “ᑕᓯᕐᔪᐊᕐᒥᑦ 

ᐅᐃᒍᒋᐊᖅᓯᓂᖅ” ᐱᓕᕆᐊᖅ ᑐᒃᓯᕋᐅᑎᒥᑦ ᐊᒻᒪᓗ ᖃᐅᔨᓴᐃᓂᕐᒧᑦ ᑐᕌᖓᔪᒥᑦ ᓈᒻᒪᒋᔭᐅᓯᒪᔪᖅ ᑕᓯᕐᔪᐊᕐᒥᑦ ᒎᓗᒥᑦ 

ᐅᔭᕋᒃᑕᕆᐊᕐᒥᑦ. ᐊᕙᑎᓕᕆᔨᒃᑯᑦ ᖃᐅᔨᒪᔪᑦ ᐱᒻᒪᕆᐅᓂᖓᑕ ᓴᖅᕿᑦᑎᓗᓂ ᓈᒻᒪᒃᑐᓂᒃ ᐱᕕᖃᖅᑎᑦᑎᓂᕐᓂᒃ 

ᓄᓇᓕᖕᒥᐅᓂᑦ ᑐᓂᔭᐅᓂᖓ ᑐᑭᓯᐅᒪᔾᔪᑏᑦ ᐊᕙᑎᓕᕆᔨᒃᑯᓐᓄᑦ, ᑐᑭᓯᐊᓂᐊᕐᓗᒍ ᐱᓕᕆᐊᖅ ᐊᒻᒪᓗ 

ᐋᖅᕿᒋᐊᖅᑕᐅᔪᒪᔪᑦ, ᐊᒻᒪᓗ ᐃᓱᒪᒋᔭᐅᔪᓂᒃ ᑐᓂᓯᓂᐊᕐᓗᓂ ᖃᓄᖅ ᓈᒻᒪᒋᔭᐅᔪᖅ ᐱᓕᕆᐊᖅ ᐊᒻᒪᓗ 

ᐋᖅᕿᒋᐊᖅᓯᓂᐅᔪᒪᔪᑦ ᐊᒃᑐᖅᓯᓂᖃᕐᓂᖏᑦ ᐃᖕᒥᖕᓄᑦ ᑖᑉᑯᓇᙵᑦ ᐱᔪᓂᒃ ᑖᑉᑯᓇᙵᐅᖏᑦᑐᖅ. 


